
MINUTI

Il-Minuti tal-Laqgħa Nru 35, li saret fid-29 ta’ Awwissu 2023, ġew ikkonfermati. 

KORRISPONDENZA

IĊ-CHAIRPERSON (Onor. Darren Carabott): Fir-rigward ta’ korrispondenza rrid ngħid li  l-informazzjoni li konna qegħdin nistennew mingħand l-Inġinier Ryan Fava, Chairman ta’ Enemalta, għadha ma waslitx minkejja li ntbagħat reminder. Din it-talba ilha li saret mill-15 ta’ Ġunju, u għaldaqstant jien nipproponi,  jekk dan il-Kumitat jaqbel, li nagħtu l-aħħar ċans lill-Korporazzjoni sabiex tirrispondi, u jekk sa nhar it-Tlieta li ġej tibqa’ ma tintbagħatx risposta, inħarrku lill-Inġinier Fava sabiex jispjega ruħu għalfejn din il-korrispondenza mhijiex qed tiġi ppreżentata. L-aħħar risposta li kellna mingħand l-Inġ. Fava kienet li fiż-żmien li qed nirriferu għalih hu ma kienx fil-kariga u allura hu m’għandux dik l-informazzjoni.  Nerġa’ ngħid li l-Kumitat qed jibgħat jitlob għal din l-informazzjoni lill-entità Enemalta, mhux qed nibagħtu lil persuna partikolari.  

ONOR. GLENN BEDINGFIELD: Fakkarni x’kienet it-talba. 

IĊ-CHAIRPERSON: It-talba kienet fir-rigward ta’ jekk jistax jelenka lista ta’ persuni li ħadu d-deċiżjoni fir-rigward tal-floating storage unit (FSU). Ħalli naqralkom l-email li konna bgħatna aħna bħala Kumitat: 

“Filwaqt li nirringrazzjak għall-email tiegħek ta’ hawn taħt u l-informazzjoni annessa, ippermettili ngħidlek li waqt il-laqgħa tal-istess Kumitat li saret nhar it-Tlieta, 20 ta’ Ġunju, saret talba sabiex Enemalta tinforma lill-Kumitat u tgħid fuq ir-rakkmandazzjoni ta’ min ittieħdet id-deċiżjoni li jiġi wżat il-floating storage unit.”.

Dawn il-persuni kien għamel riferenza għalihom l-Inġinier Ryan Fava stess, u aħna konna tlabnih biex jelenkahomlna, però s’issa għad m’għandniex risposta. Issa se nerġgħu nagħmlu t-talba għall-aħħar darba, u jekk ma jkollniex risposta sa nhar it-Tlieta, l-Inġinier Ryan Fava jista’ jiġi mħarrek mill-Kumitat għal nhar it-Tlieta stess biex jiġi jagħti l-informazzjoni.  Din hija prassi li ntużat f’leġiżlaturi preċedenti. 

L-Onor. Muscat.

ONOR. ALEX MUSCAT: Mr Chairman, se nistaqsi xi ħaġa, u ovvjament mhux neċessarjament tista’ tirrispondi inti. Fit-tender kien prekluż li jsiru bids with an FSU, jew le? Jiġifieri meta ntrebaħ it-tender, kienet dik id-deċiżjoni li jintagħżel l-FSU, jew…

IĊ-CHAIRPERSON: Id-domanda għamilniha wara li aħna konna tlabna informazzjoni u l-Inġ. Fava qalilna li d-domandi irridu nagħmluhom lill-persuni li kienu għamlu r-rakkmandazzjoni. Għalhekk aħna tlabnih jelenka l-persuni li għamlu r-rakkmandazzjoni. M’iniex qed nitkellem dwar l-Evaluation Committee. 

ONOR. ALEX MUSCAT: Jien qed naħseb li hemmhekk irridu… Jien qed nifhem li d-deċiżjoni li l-aqwa bid kienet il-proposta bl-FSU, toħroġ minn min rebaħ… 

IĊ-CHAIRPERSON: Le, mhux hemmhekk qed immorru. 

ONOR. ALEX MUSCAT: Għaliex le? 

IĊ-CHAIRPERSON: Id-domanda tagħna hija: min kienu l-persuni li rrikkmandaw l-FSU? Dik hija l-informazzjoni li qegħdin nitolbu mingħand Enemalta. 

ONOR. GLENN BEDINGFIELD: Jiġifieri huma jridu jkunu jafu min huma l-persuni behind it. Il-mira hija l-persuna mhux id-deċiżjoni u kif ittieħdet. 

ONOR. ALEX MUSCAT: Jien dak li qed nipprova nifhem. 

IĊ-CHAIRPERSON: Biex ikollna lista tal-persuni li kienu responsabbli. 

ONOR. ALEX MUSCAT: Jien qed nifhem li l-FSU l-privat ipproponih – u jekk hemm bżonn nitolbu lill-NAO jikkoreġuna – għax il-privat ma kienx prekluż li jagħmel proposta li tinkludi l-FSU.

IĊ-CHAIRPERSON: Ir-riferenza għall-persuni għamilha l-Inġ. Fava stess fir-risposta tiegħu għall-email li qrajt aktar qabel, fejn kien qalilna hekk: 

“L- Informazzjoni li qed tintalab mingħandi tirriferi għal perjodu meta jien ma kontx involut fl-Enemalta.

Minn tiftix li jien għamilt ma jidhirx li din id-deċiżjoni tista’ tiġi attribwita lil xi persuna jew entità waħda.

F’dan ir-rigward nagħmel riferenza għar-rapport tal-Awditur Ġenerali li daħal fil-kwestjoni tal-Floating Storage u naħseb li kull kumment tiegħi ikun żejjed peress li l-fatti ma nafhomx personalment.”.

Aħna konna weġibna u għednilu li fejn qed jgħid li d-deċiżjoni ma tistax tiġi attribwita lil xi persuna jew entità waħda, jistax jelenkalna min kienu dawn il-persuni li ħadu din id-deċiżjoni, u s’issa għadna ma rċevejniex risposta. Enemalta suppost li għandha informazzjoni fuq deċiżjoni bħal din. Kulma rrid jien huwa li jibagħtilna risposta bil-kitba, u jekk mhux se jibagħtilna risposta bil-kitba, allura nhar it-Tlieta jiġi u jispjega għalfejn mhux qed jibgħat risposta. 

ONOR. ALEX MUSCAT: Xtaqt nieħu nota tas-section li jelenka r-rapport tal-NAO.

IĊ-CHAIRPERSON: Hu qed jgħid “fis-section floating storage”, mhux qed isemmi numri.  Se ngħaddilek l-email ħalli tkun tista’ taraha. 

ONOR. ALEX MUSCAT: Jekk mhijiex problema, se nagħmel ftit riċerka u forsi nerġa’ niġi lura fuqha aktar tard. 

IĊ-CHAIRPERSON: Fil-kas nagħmluha fl-aħħar tal-laqgħa, wara li nisimgħu lix-xhud. 

ONOR. GLENN BEDINGFIELD: Imma hu mhuwiex qed jirriferi għan-nies ta’ Enemalta. 

IĊ-CHAIRPERSON: Imma allura jagħtina direzzjoni lil min, għax s’issa bqajna fil-għama għax kulma qalilna hu li mhux fi żmienu. Aħna qed nistaqsu lil Enemalta mhux lill-Inġ. Fava. 

ONOR. ALEX MUSCAT: Li qed ngħid jien hu – u forsi tiġi ċċarata kif nerġa’ nidħol fid-dettall tar-rapport – li jekk ma kienx hemm preklużjoni fit-tender in the first place, il-mistoqsija li se mai qed nagħmlu bħala Kumitat għandha ssir lill-Adjudicating Committee li għażel dik il-bid, għax hemmhekk ittieħdet id-deċiżjoni li jkollna soluzzjoni li taħdem bl-FSU. 

IĊ-CHAIRPERSON: Aħna mhux qed immorru fuq l-bid, imma qed immorru mil-lat amministrattiv. 

ONOR. GLENN BEDINGFIELD: Fuq il-persuni mhux fuq id-deċiżjoni. 

IĊ-CHAIRPERSON: Insa l-bidders privati. Aħna mhux fuq il-privat qed immorru, imma qed immorru mil-lat amministrattiv. 

ONOR. ALEX MUSCAT: Imma jien qed ngħid li jekk fit-tender ma kienx hemm preklużjoni li tuża FSU, id-deċiżjoni li jkollok soluzzjoni li tinkludi FSU – u jista’ jkun li saret minn numru ta’ bidders; onestament ma nafx – ma ġietx mingħand Enemalta imma mill-privat. 

IĊ-CHAIRPERSON: Jekk hu hekk, jibagħtu dik ir-risposta.  S’issa għadna bla risposta mill-15 ta’ Ġunju. Kulma qalilna l-Inġ. Fava huwa li ma kienx fi żmienu u li ma tistax tiġi attribwita lil persuna waħda jew lil xi entità. Jien li qed nitlob hu li Enemalta tikkjarifika dan il-punt; dikjarazzjoni ċara li tgħid li “dawn” huma l-persuni, “din” hija l-entità, “dawn” huma the go to persons. Fil-kas, kif qed ngħidu, fl-aħħar tal-laqgħa kemm tirriferi għaliha. 

Nixtieq ninforma lill-Kumitat li ġimagħtejn ilu, jien u l-Onor. Ellul attendejna għall-konferenza tal-PAC Regional Networkers f’isem il-PAC Malti.  Għal din il-konferenza attendew ukoll l-Awditur Ġenerali u d-Deputat Awditur Ġenerali.  Dawn ikunu laqgħat reġjonali bejn il-British and Mediterranean zones li fihom ikun hemm numru ta’ workshops u laqgħat, kemm mil-lat ta’ training, kif ukoll mil-lat ta’ kif wieħed iżomm aġġornat mas-sistemi, u jkun hemm eżerċizzju komparattiv ta’ kif nistgħu ntejbu s-sistemi tagħna. Naħseb li kienet laqgħa li ħalliet ħafna frott, u nittama li dak li ħadna nipprattikawh hawnhekk.  Fl-istess waqt tajjeb li nirrimarka, għax bħalissa qed tiġi kkunsidrata mill-Ispeaker, li minħabba l-parteċipazzjoni attiva tagħna – din qed inżidha jiena – ġejna avviċinati sabiex is-sena d-dieħla norganizzaw din il-laqgħa aħna. Is-Segretarja tal-Kumitat qed tinfurmani issa li l-Ispeaker aċċetta din it-talba, u minn hawnhekk nirringrazzja lis-Segretarju tal-Commonwealth Association of Public Accounts Committees (CAPAC), li huwa l-Ispeaker tal-House of Keys, Juan Watterson, li staqsiena jekk għandniex dan l-interess li norganizzawha aħna f’Malta. Ovvjament, il-korrispondenza għaddejtha lill-Ispeaker, għax din hija deċiżjoni tiegħu, u kif għedtilkom għadni kif ġejt infurmat li l-Ispeaker aċċetta din it-talba. Normalment il-perjodu li fih tkun organizzata din il-laqgħa jkun lejn Settembru, u allura għall-ħabta ta’ dak iż-żmien se nkunu qegħdin nilqgħu fil-Parlament Malti PACs ta’ pajjiżi oħra, u din għandha sservi ta’ okkażjoni sabiex dan il-Kumitat jara n-network internazzjonali. (Interruzzjonijiet) Hija xi ħaġa sabiħa għall-Parlament Malti li jara dawn l-affarijiet. (Interruzzjonijiet) Issa darb’oħra, Onor. Bedingfield, ejja inti u tara kif isiru l-affarijiet barra. 

L-Onor. Andy Ellul. 

ONOR. ANDY ELLUL (Segretarju Parlamentari għad-Djalogu Soċjali): Forsi nista’ nżid ngħid li veru li kienet laqgħa produttiva fejn ġew skambjati best practices, rajna kif jaħdmu ġurisdizzjonijiet oħra, u dejjem inġibu lura magħna kompetenzi ġodda biex inkomplu nsaħħu dan il-Kumitat demokratiku. 

IĊ-CHAIRPERSON:  Is-Sur Deguara.

IS-SUR CHARLES DEGUARA (Awditur Ġenerali): Jekk tkunu tixtiequ, l-Uffiċċju tagħna jista’ jgħin fl-organiżżazzjoni u jkun hemm komunikat konġunt. 

IĊ-CHAIRPERSON: Nirringrazzjak.  Fil-kas ninfurmaw lill-Ispeaker biex isir dak il-komunikat. Ovvjament għad irridu nistennew il-konferma minn barra biex nibdew. 

L-aħħar korrispondenza hija email li rċevejna aktar kmieni llum mingħand Daphne Caruana Galizia Foundation, li tinkludi stqarrija maħruġa mill-istess fondazzjoni. 

ONOR. GLENN BEDINGFIELD: Stqarrija jew email irċevejna? 

IĊ-CHAIRPERSON: L-istqarrija ntbagħtet mal-email. 

ONOR. GLENN BEDINGFIELD: Jiġifieri rċeviha l-Kumitat? 

IĊ-CHAIRPERSON: Iva. Ħalli nispjega ruħi aħjar.  L-ewwel intbagħtet stqarrija, u wara l-istqarrija ntbagħtet korrispondenza oħra b’kontenut. L-istqarrija, li kienet annessa mal-email, hija ntitolata “Joseph Muscat Misled Parliament’s Public Accounts Committee”, u magħha għandna wkoll il-kjarifika li kienet intbagħtet lill-Kummissjoni Ewropea fir-rigward ta’ statement li kien qal l-eks Prim Ministru quddiem il-Kumitat. Irrid ngħid li l-istqarrija kienet diġà ġiet magħmula pubblika, u issa se tidħol fir-records tal-Kumitat. Jekk m’hawnx aktar kummenti, nistgħu ngħaddu għall-item li jmiss. 


EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LIMITED BY ENEMALTA CORPORATION.

IĊ-CHAIRPERSON: Il-Kumitat qabel li llum ikompli jisma’ x-xhieda tal-eks Prim Ministru Joseph Muscat, u għaldaqstant, jekk hawn qbil, ix-xhud jista’ jiġi msejjaħ jidħol fil-kamra.

Dr Joseph Muscat, akkumpanjat mis-Sur Mark Farrugia, assistent personali tiegħu, daħal fil-kamra tal-Kumitat.

IĊ-CHAIRPERSON:  Hawn ukoll talba sabiex il-midja jidħlu jieħdu filmati u ritratti għall-ewwel ftit minuti tal-laqgħa. Hawn oġġezzjoni?  Ma jidhirx li hawn, għalhekk il-membri tal-midja li hawn barra l-kamra jistgħu jitħallew jidħlu.

Il-membri tal-midja preżenti daħlu fil-kamra tal-Kumitat. 

IĊ-CHAIRPERSON: Good afternoon, Dr Muscat. Bħas-soltu ninfurmak li l-ġurament li kont ħadt fl-ewwel laqgħa għadu japplika. 

DR JOSEPH MUSCAT: Kelli xi affarijiet mil-laqgħat li għaddew. 

IĊ-CHAIRPERSON:  Iva, fil-fatt skont il-minuti hawn: 

“Dr Joseph Muscat ġie mitlub miċ-Chairman sabiex fil-laqgħa li jmiss jippreżenta lill-Kumitat lista tal-kundizzjonijiet, bil-costings, li saru bħala parti mill-final settlement li għamlet Enemalta ma’ ElectroGas Malta Ltd.”.

Kellek tikkjarifika wkoll l-issue li kien qajjem l-Onor. Bencini rigward tal-financial statements ta’ Gasol Plc. 

DR JOSEPH MUSCAT: Fil-fatt, se nibda minn punt ieħor. Wara l-laqgħa tad-darba l-oħra jien kont għedt, u nikkwota mit-transcript, “Safejn naf jien il-Kummissjoni Ewropea kellha viżibiltà tal-informazzjoni kollha”. Hemmhekk kont qed nirriferi għall-proġett. Inti, Mr Chairman, kont insistejt miegħi li kien hemm il-liquefied natural gas (LNG) security of supply agreement (SSA)… 

IĊ-CHAIRPERSON: Dr Muscat, jekk ma jimpurtax nistgħu nibdew b’dawn il-punti għax dwar dan għadna kemm irċevejna korrispondenza llum. 

DR JOSEPH MUSCAT: Iva, jien ukoll rajtha, u kieku l-laqgħa saret qabel kont inkun ilħaqt ikkjarifikajtha qabel. 

IĊ-CHAIRPERSON: Qed nifhem li qed tirriferi għall-istqarrija li ħarġet Daphne Caruana Galizia Foundation ftit ilu? 

DR JOSEPH MUSCAT: Iva u le, fis-sens li jien iċċekkjajt tliet ġimgħat ilu, wara l-aħħar laqgħa, u llum ħarġet l-istqarrija.  Jiġifieri jen xorta kont se nagħmel dik il-kjarifika. 

IĊ-CHAIRPERSON: Jekk ma jimpurtax irrispondi fuq dawn iż-żewġ punti ħalli nimxu mal-ordni. Dawn huma żewġ items mill-aħħar laqgħa, imbagħad immorru għal-laqgħa tal-lum. 

DR JOSEPH MUSCAT: Mhix problema. Ħa nibda fuq ta’ Gasol.  Jien iċċekkjajt fir-rigward ta’ meta saret l-evaluation, u sibt li din kienet saret fl-2013.  In-noti tiegħi – għax m’għandix l-accounts oriġinali ta’ Gasol – kienu jgħidu li l-accounts analizzati kienu għat-tliet snin bejn l-2020 u l-2012 u li għalihom kien hemm a positive net asset value. Din ma stajtx nikkonfermaha mal-accounts oriġinali għax l-accounts li għaddejtuli kienu għas-snin 2013, 2014 u 2015. 

IĊ-CHAIRPERSON: Jiġifieri qed nifhem li qed tikkoreġi l-istatement inizjali tiegħek? 

DR JOSEPH MUSCAT: Iva, naħseb kien hemm konfużjoni... 

IĊ-CHAIRPERSON: Qed tikkoreġi s-snin? 

ONOR. GRAHAM BENCINI: Kont irriferejt għas-snin 2013, 2014 u 2015. 

IĊ-CHAIRPERSON: Minn hemmhekk ġew... 

DR JOSEPH MUSCAT: L-Onor. Bencini kien qalli hekk: 

“Biex infakkrek, meta inti kont għedtilna li Gasol kellhom positive net asset value, jiena kont staqsejtek jekk kontx qiegħed tirriferi għas-snin 2010, 2011 u 2012, għax dak iż-żmien l-awditur ta’ Gasol kien għamel ġudizzju differenti,”. 

Jiġifieri, skont l-Onor. Bencini, kien hemm net asset value negattiv. 

ONOR. GRAHAM BENCINI: Le, kien hemm going concern issues mill-awditur.  Għandi t-transcript. 

DR JOSEPH MUSCAT: Jien f’dak il-mument assumejt li kienu għas-snin oħra, imma fil-fatt kienu għas-snin bejn l-2010 u l-2012.  Min-noti tiegħi kkonfermajt – ma kkonfermajtx mill-accounts għax m’għandix aċċess għalihom – li n-net asset value pożittiv kien bejn l-2010  u l-2012. 

IĊ-CHAIRPERSON: Nitolbu kopja ta’ dawn l-accounts? 

ONOR. GRAHAM BENCINI: Nistgħu nitolbu kopja tagħhom, però meta kont għamiltlek il-mistoqsija, Dr Muscat, kont staqsejtek – jekk kien hemm misunderstanding, mhix problema, imma hawnhekk għandi t-transcript –… 

DR JOSEPH MUSCAT: M’iniex qed nikkontesta. Qrajtlek eżatt x’għedtli inti u x’għedtlek jien. 

ONOR. GRAHAM  BENCINI: Dr Muscat, jiġifieri issa qed tgħid li sa fejn taf int, skont in-noti tiegħek kont qed tirriferi għas-snin 2010, 2011 u 2012. 

DR JOSEPH MUSCAT: Iva, f’dawk is-snin kien hemm net asset value pożittiv.  Jien iċċekkjajt ukoll ir-requirement tat-tender u sibt li dan kien ta’ net asset value ta’ €250 miljun u l-konsorzju kellu net asset value kkombinat ta’ €36 biljun, li allura kien jissodisfa r-requirement. 

IĊ-CHAIRPERSON: In-noti tiegħek kont ivverifikajthom mal-accounts proprja? 

DR JOSEPH MUSCAT: Le, inkun ħadt noti minn xi laqgħat u nżomm dawk in-noti. 

IĊ-CHAIRPERSON:  Jiġifieri kienu ċifri li kont smajthom and you jotted them down. 

DR JOSEPH MUSCAT: Ikolli noti every now and then, u minn dak li nkun nista’ nsib… 

IĊ-CHAIRPERSON: Imma jien qed nistaqsik jekk ivverifikajthomx mal-accounts proprja? 

DR JOSEPH MUSCAT: Le. 

IĊ-CHAIRPERSON: Mhux issa, imma meta ħadt in-noti. 

DR JOSEPH MUSCAT: M’għandix għalfejn, għax ikunu ġew ivverifikati fit-tendering process. 

IĊ-CHAIRPERSON: Fil-fatt dak huwa li qed nistaqsik, fejn ivverifikajthom. L-Onor. Bedingfield. 

ONOR. GLENN BEDINGFIELD: Dr Muscat, għadek kif għamilt comparison kemm kellu jkun tat-tender u kemm fil-fatt kien. Ma nafx jekk forsi tistax tispjegaha;  tispjega eżatt xi tfisser u terġa tirrepeti n-numri għax ma… 

DR JOSEPH MUSCAT: Fil-verità, net asset value ta’ kumpanija huwa kemm għandha assi u minnhom tnaqqas kemm għandha liabilities. Qam il-punt jekk waħda mill-kumpaniji kellhiex valur pożittiv jew negattiv, u d-diskussjoni li kellna jien u l-Onor. Bencini hija dwar għal liema snin kont qed nirriferi. Dakinhar jien weġibt ħażin bħala snin għax għedt li kienu għas-snin 2013 u 2014, u l-Onor. Bencini kien qed jirriferi għas-snin 2010, 2011 u 2012. Imma matul dawk is-snin kien hemm net asset value pożittiv. Li qed inżid magħha huwa li anke kieku kien negattiv ma kienx ikollu impatt fuq il-konsorzju u fuq il-fattibilità li tiġi aċċettata dik il-bid, għax it-tender kien jgħid li n-net asset value tal-kumpaniji kollha tal-konsorzju irid ikun mill-inqas €250 miljun. Fil-każ ta’ dan il-konsorzju kien €36 biljun, jiġifieri much more over and above the requirements. 

IĊ-CHAIRPERSON: Hawn aktar rimarki dwar l-accounts ta’ Gasol? Ma jidhirx li hawn għalhekk nitolbok issa, Dr Muscat, sabiex tippreżenta t-tabella li kont semmejtilna waqt l-aħħar laqgħa. 

DR JOSEPH MUSCAT: Li se nkun qed nippreżenta mhijiex sempliċement tabella, Sur President, imma hija wkoll spjegazzjoni, li nixtieq ngħidha hawnhekk, biex ma jkunx hemm fraintendimenti, speċjalment jekk se tkun l-aħħar darba li se nixhed.  Ma nixtieqx li tiġi miżinterpretata. 

IĊ-CHAIRPERSON: Kemm taħseb li se jkollok bżonn ħin? 

DR JOSEPH MUSCAT:  Naħseb li għandi bżonn għaxar minuti biex nispjegaha. 

IĊ-CHAIRPERSON:  Nitlob li din id-darba nkunu retti mal-ħin.

DR JOSEPH MUSCAT:  Għaxar minuti Maltin, jiġifieri jistgħu jkunu ftit aktar ukoll. Ħa nipprova nkun fil-qosor.  Dan li se ngħid se nkun qed nippreżentah bħala statement bil-miktub.

Kien hemm mument minnhom meta l-Kummissjoni Ewropea kienet għadha ma ħarġitx l-okay tagħha għall-SSA. Hemmhekk kien ċar ħafna… 

IĊ-CHAIRPERSON:  Bħalissa m’aħniex qed nitkellmu fuq l-SSA. Għalissa għadna fuq il-kwestjoni… 

DR JOSEPH MUSCAT: Naf, imma jien qed nitkellem fuq tal-excise duty u l-SSA, mhux fuq l-LNG SSA. 

IĊ-CHAIRPERSON: Għalissa let’s stick għal dak dak li fl-aħħar laqgħa obbligajt ruħek li tippreżenta lill-Kumitat. 

DR JOSEPH MUSCAT: L-ispjegazzjoni se nibdiha minn hawnhekk – u issa tara kif se jsegwi l-argument – fejn qed nispjega għaliex kienu qegħdin isiru d-diskussjonijiet. Inti, ġustament, id-darba l-oħra staqsejtni għalfejn fit-tender ma kienx hemm miktub hekk.  Jien kont weġibtek u għedtlek li ħarġu mid-diskussjonijiet. Il-mistoqsija li jien nistenna li wieħed jistaqsi hija: għaliex saru dawn id-diskussonijiet? U issa qiegħed nagħti l-kuntest li fihom saru d-diskussjonijiet. 

IĊ-CHAIRPERSON: Id-diskussjonijiet dwar is-€36 miljun excise tax? 

DR JOSEPH MUSCAT: Dwar iż-€2 miljun fis-sena li Enemalta ntrabtet li tħallas hi, minflok ElectroGas, għat-tul tal-kuntratt. 

Iż-żewġ naħat kienu għadhom qegħdin jistennew il-go ahead min-naħa tal-Kummissjoni Ewropea fir-rigward tal-SSA biex wieħed jara jekk kienx jinvolvi state aid jew le, u hemmhekk kien hemm mument ċar ħafna li ElectroGas setgħet tittermina d-diskussjonijiet, kif kien fid-drittijiet tagħha li tagħmel, anke skont it-tender. Hemmhekk kienet tkun sitwazzjoni fejn Enemalta tieħu over il-proġett u tħallas management fee lil ElectroGas, kif stipulat fit-tender u fl-affarijiet kollha  li saru. 

Sadanittant, il-costs kapitali ta’ ElectroGas kienu żdiedu minn madwar €350 miljun għal €500 miljun, l-aktar minħabba li kien hemm bżonn aktar sigurtà f’dak li huwa magħruf bħala storm mooring equipment, jiġifieri il-post ma’ fejn jittrakka t-tanker biex jiġi protett minn temp ħażin. Fil-fatt, sa fejn naf jien, fis-snin kollha li ilu jopera kienu biss darbtejn fejn it-tanker kellu jiġi disconnected minn mal-faċilità. Id-diskussjonijiet kienu qegħdin jitwalu b’tali mod  li ElectroGas kienet tilfet id-drittijiet taċ-chartering tal-FSU li kienu identifikaw fil-bidu nett, jiġifieri kienu qegħdin jiżdiedu r-riskji ta’ dan il-proġett għax kien l-ewwel wieħed f’Malta u wieħed mill-ewwel fid-dinja b’dan il-mudell – minn dakinhar ‘l hawn saru numru ta’ proġetti oħra simili – u dan kollu kien qed iwassal biex l-internal rate of return (IRR) tal-proġett naqas minn 11% għal 6%. Issa hawnhekk ikun hemm min jgħidlek li dawk huma problemi tal-konsorzju mhux tal-Gvern, imma hemmhekk kien hemm a do or die situation, fis-sens li  jew il-konsorzju jibqa’ għaddej – kien diġà għamel miljuni fi spejjeż – jew jgħidilna: jien se nieqaf hawn, agħtini l-flus li nfaqt u Enemalta tista’ teħodha over. Over and above dan kollu, il-mudell tagħhom kien pegged fuq dak li għandu x’jaqsam ma’ dak li jgħidulu guaranteed heat rate and actual heat rate. Power station, bħal kwalunkwe magna, aktar ma tkun ta’ temperatura għolja, aktar ma tkunx effiċjenti. L-effiċjenza żżidha meta tnaqqas it-temperatura. Il-profitabilità ta’ proġett bħal ta’ ElectroGas ikun fid-differenza bejn kemm jiggarantulek li se tkun il-heat rate u kemm fil-fatt jirnexxilhom iżommu dik il-heat rate baxxa.  U l-profitt tagħhom ikun id-differenza. 

Qed ngħid dan kollu għax hemmhekk Enemalta ġiet f’sitwazzjoni fejn kellha tieħu d-deċiżjoni jekk tgħidx lil ElectroGas tieqaf hemmhekk, minħabba l-bankability u kollox, u tieħu l-proġett f’idejha, jew li tidħol f’diskussjonijiet ma’ ElectroGas. Kieku Enemalta ħadet il-proġett f’idejha, ovvjament kien ikun hemm bżonn ta’ capital outlay mhux żgħir, qed ngħidu mill-inqas €500 miljun li kienu jridu joħoġru mill-flus pubbliċi, plus li nkunu rridu nħallsu management fee lill-istess ElectroGas, u Enemalta tispiċċa tħallas is-sisa xorta waħda, għax fl-aħħar mill-aħħar, la l-proġett se tkun tiegħek is-sisa se tħallasha int. 

It-tieni option li wieħed mar għaliha kienet li jidħol f’diskussjonijiet, u se nkun qed nagħti elenku tal-punti li ħarġu minn dawn id-diskussjonijiet, u anke nippreżentahom. F’dawn id-diskussjonijiet Enemalta qablet li tibda tħallas hi ż-€2 miljun fis-sena, għax dan kien mod ta’ kif wieħed jgħin lil ElectroGas turi mal-banek li l-IRR tagħha huwa aktar stabbli, anke għax għall-banek il-formoli l-oħra kienu tekniċi wisq u l-banek internazzjonli riedu aktar ċertezza u allura tajna dik bħala ċertezza.  Mela ElectroGas se tiffranka €2 miljun fis-sena; dik hija ċertezza li hija bankable. Issa ħalli naraw x’ħadna aħna minflok dan. 

Kif diġà għedt, ElectroGas kienet qalet li qed tagħti ċertezza lil Enemalta li l-guaranteed heat rate tkun ta’ 7%. Fil-verità aħna konna nafu li l-actual heat rate se tkun xi mkien bejn l-4% u l-5%, jiġifieri hemmhekk ElectroGas kienu se jagħmlu profitt ta’ bejn id-differenza fl-effiċjenza ta’ bejn il-5% u s-7%. Enemalta nnegozjat li 10% ta’ dawk il-profitti jmorru lura għand Enemalta. U hawnhekk forsi jkun hawn min jistaqsi dan kemm ifisser. Jien m’għandix aċċess għal the real time figures imma għamilt ftit kalkoli, u anke ħabbatt xi numri ma’ inġiniera in the know, u nikkalkula li, more or less, jekk tieħu ċerti assumptions ta’ kif jitħaddem dan l-impjant, li hu magħruf għall-effiċjenza tiegħu, minn dan il-parti tal-ftehim biss, Enemalta qed iddaħħal USD2.2 miljun kull sena. 

IĊ-CHAIRPERSON: Mill-profitti ta’ ElectroGas? 

DR JOSEPH MUSCAT: Mill-profitti ta’ ElectroGas. 

IĊ-CHAIRPERSON: Mhux is-sena l-oħra bdiet tagħmel profitt ElectroGas? 

DR JOSEPH MUSCAT: Le, mis-savings ta’ ElectroGas. Il-profitti mhux il-profitti tal-accounts ta’ ElectroGas. (Interruzzjonijiet)  Le, lanqas turnover. Id-differenza bejn is-7% tal-heat rate u l-4% jew il-5% tal-actual heat rate hija kollha dħul għal ElectroGas. Aħna nnegozjajna b’mod li 10% ta’ dak id-dħul – profitti forsi hija kelma żbaljata – jew ta’ dawk is-savings, imorru għand Enemalta. B’guestimate – għax m’għandix in-numri uffiċjali, imma ninsab pjuttost pożittiv dwaru – ngħid li bejn wieħed u ieħor Enemalta daħlet madwar USD2.2 miljun fis-sena minn dan il-punt biss.  Jiġifieri s-sisa diġà hija miġbura. 

IĊ-CHAIRPERSON: Qed nifhmek sewwa li l-kumpanija aċċettat li tagħmel telf biex takkomoda li jkollha €2 miljun…

DR JOSEPH MUSCAT: Le, assolutament mhux hekk. 

IĊ-CHAIRPERSON: Jekk il-Gvern qed jagħtiha €2 miljun u hi qed toħroġ USD2.2 miljun ma jfissirx li l-kumpanija aċċettat dan il-ftehim? 

DR JOSEPH MUSCAT: Le, mhux hekk. L-ewwel nett irridu naraw x’kien l-interess ta’ ElectroGas. L-interess ta’ ElectroGas kien li fil-business proposition tagħhom lill-banek juru ċertezza ta’ ammont ta’ dħul, jew ta’ savings. Dik iċ-ċertezza ma setgħux juruha permezz ta’ din id-differenza bejn il-guaranteed heat rate u l-actual heat rate, imma setgħu juruha jekk jgħidu li se jiffrankaw żgur €2 miljun fis-sena mis-sisa. Biex tajnihom dik il-concession, anke biex ikomplu għaddejjin u tkun bankable ħadnilhom affarijiet oħra, għax ma kenitx kwestjoni ta’ cash flow imma kienet kwestjoni ta’ bejn ċertezza u mhux ċertezza. Jiġifieri, permezz ta’ din il-formola, 10% tas-savings kollha li se jkunu qegħdin jagħmlu se teħodhom Enemalta, u l-kalkolu tiegħi huwa li permezz ta’ dik, Enemalta qed iddaħħal madwar USD2.2 miljun fis-sena, jiġifieri s-sisa hija diġà koperta. 

Barra min hekk, konna daħħalna numru ta’ affarijiet oħra. L-ewwel nett, jekk kemm-il darba titrippja l-magna ewlenija, kull darba li jkun hemm xi tip ta’ qtugħ –  fortunatament min-naħa ta’ ElectroGas ma tantx iseħħ, u ovvjament ma naħsibx li għandu jkun l-għan li aħna nieħdu l-flus minn dawn il-multi – ElectroGas trid tħallas multa, u dawk il-multi huma capped għal €1.5 miljun fis-sena. 

It-tielet punt li daħħalna kien li jekk kemm-il darba l-istorage tal-gas facilities jinżel taħt id-90% tal-kapaċità tagħhom, jeħlu multa oħra, liema multa hija capped għal €1.2 miljun fis-sena. 

Barra minn hekk, jekk kemm-il darba l-FSU, għal xi raġuni jew oħra, ma jkunx qiegħed f’pożizzjoni li jirċievi l-gass, huma jeħlu multa oħra ta’  €1.5 miljun fis-sena, u kull darba li jkun hemm tripping tal-magna jeħlu multa ta’ €10,000. 

Dawn huma kollha potentials, jiġifieri huma kollha multi li wieħed jista’ jeħel, sa €1.5 miljun. Iċ-ċertezza hija li nkunu ħadnilhom l-10% mis-savings tagħhom.  

IĊ-CHAIRPERSON: U dawn il-kundizzjonijiet minn fejn joħorġu? 

DR JOSEPH MUSCAT: Mill-ftehim li hemm bejn Enemalta u ElectroGas. 

IĊ-CHAIRPERSON: Qed tagħmel riferenza għal xi agreement partikolari? 

DR JOSEPH MUSCAT: Ma nafx ngħidlek x’jismu l-agreement li hemm. 

IĊ-CHAIRPERSON: Taf jekk dan ingħatax lill-NAO? 

DR JOSEPH MUSCAT: Nimmaġina li ngħatat kopja ta’ dawn l-agreements kollha; ma nafx jekk kienx parti mir-remit tagħhom li jidħlu f’dan kollu għax naħseb l-NAO kienu qegħdin jaraw il-concession. 

IĊ-CHAIRPERSON: Jiġifieri Enemalta kienet parti minn dan l-agreement? 

DR JOSEPH MUSCAT: Sa fejn naf jien, iva. 

IĊ-CHAIRPERSON: Jiġifieri kien bejn Enemalta u ElectroGas.  Tiftakar il-perjodu taż-żmien meta sar? 

DR JOSEPH MUSCAT: Naħseb wara li ngħata, għax hawnhekk qed ngħidu post facto, jiġifieri wara li ngħata… 

IĊ-CHAIRPERSON: Fil-kas issir talba lil Enemalta biex tintbagħat kopja ta’ dan il-ftehim. 

DR JOSEPH MUSCAT: Dak araw intom jekk hijiex fil-mansjoni tal-Kumitat, m’iniex se nidħol fiha jien. 

IĊ-CHAIRPERSON: Ħarġet mix-xhieda tiegħek, jiġifieri naħseb li hija rilevanti.  Mhux hekk? 

DR JOSEPH MUSCAT: Għalija tajjeb; jien naħseb li l-iżball hu li dawn l-affarijiet ma jingħadux aktar. 

IĊ-CHAIRPERSON: Għalhekk, ħalli jkollna kopja. 

DR JOSEPH MUSCAT: Dan huwa agreement li sar wara li ngħata l-kuntratt. Wara li ngħata l-kuntratt, kien qed itul iż-żmien biex il-Kummissjoni Ewropea tagħti l-approvazzjoni tagħha u ElectroGas kienu qed jgħidu: jekk se nkomplu ntawlu, jogħlew l-ispejjeż, imbagħad il-Kummissjoni Ewropea tgħid le, aħna għandna l-option li ngħidulkom biex tieħdu l-power station intom, tħallsuna tagħha, tħallsuna management fee, u barra bid-daqq. 

IĊ-CHAIRPERSON: Inti għandek dan l-agreement fil-pussess tiegħek? 

DR JOSEPH MUSCAT: Le, m’għandix. 

IĊ-CHAIRPERSON: Jimporta nistaqsi minn fejn ġibt din l-informazzjoni? 

DR JOSEPH MUSCAT: Min-noti tiegħi. 

IĊ-CHAIRPERSON: Min-noti tiegħek, ibbażati fuq dan l-agreement. 

DR JOSEPH MUSCAT: Imma ma nżommx agreements.  Minn dawn il-punti kollha, l-aktar punt importanti huwa li Enemalta qed tieħu 10% mis-savings li tagħmel ElectroGas permezz ta’ din il-conversion rate. Fl-ewwel preżentazzjoni tiegħi kont tajtkom lista, b’mod orali, dwar numru ta’ konċessjonijiet oħra li konna ħadna mingħand ElectroGas, fost l-oħrajn prezz fiss għal ħames snin u prezz indexed għall-ħames snin ta’ wara, li l-ammont li rridu nixtru bħala gass supply innaqsuh minn 16-il miljun MMBtu għal 14-il miljun MMBtu, li ż-żmien tal-kuntratt bħala LNG supply naqqasnih minn 18-il sena għal għaxar snin minħabba l-possibilità li jkun hemm il-pipeline, li jkollna l-option li jkun hemm exit fuq il-gas facilities – din l-option naqqset jew żiedet il-vanaġġ ta’ Enemalta, bejn wieħed u ieħor, b’1.5%, u hawnhekk qed nispjega kif inhuma kkalkulati dawn il-1.5% – u li kull darba li jiġu rranġati l-magni jkun hemm reset tal-heat rate.  Din tal-heat rate kont insibha affaxxinanti, għax hija l-mod ta’ kif isibu l-flus, u allura l-idea kienet li meta tagħmel resetting tal-magna fil-verità tkun qed issir aktar effiċjenti u allura kull darba nnegozjajna li l-ammonti li jridu jiġu integrati fil-ftehim dejjem jiġu favur Enemalta u mhux imorru favur ElectroGas. Fil-fehma tiegħi, dan kollu juri li din il-konċessjoni ta’ €2 miljun kienet konċessjoni li permezz tagħha għenna biex dan il-proġett isir u biex il-ftehim ikun bankable, u min-naħa l-oħra ħadna iktar milli wieħed jista’ jara bħala value for money. 

IĊ-CHAIRPERSON: L-Onor. Bencini. 

ONOR. GRAHAM BENCINI: Dr Muscat, nixtieq nagħmillek mistoqsija fuq is-savings. Jekk fhimt sew, is-savings huma l-varjanza bejn il-guaranteed heat rate u l-actual heat rate. Issa l-guaranteed heat rate għedtilna li kienet 7% u l-actual heat rate kienet bejn 4% u 5%. 

DR JOSEPH MUSCAT: Meta ngħid between 4% and 5% għax ma jkollix ċertezza kif fil-verità qegħdin miktubin fil-kuntratt jew ħaġa jew oħra. 

ONOR. GRAHAM BENCINI: Tajjeb. L-actual heat rate hija miktuba fil-kuntratt? 

DR JOSEPH MUSCAT: Nimmaġina li qiegħda miktuba xi mkien. 

ONOR. GRAHAM BENCINI: U kienet tkun dokumentata kif kienet tkun l-actual heat rate wara kull recalibration? 

DR JOSEPH MUSCAT: Nimmaġina.  Ma nafx jekk saritx diġà recalibration tagħha... 

ONOR. GRAHAM BENCINI: Għax għedtilna li kull darba kont issibha affaxxinanti kif… 

DR JOSEPH MUSCAT: Iva, jekk issir il-maintenance u jitwaqqaf kollox – ma nafx jekk sarux, u ma nafx kemm-il darba saret – kollox jiġi zero u mhux jibqgħu jgħoddu tad-darba ta’ qabel. 

ONOR. GRAHAM BENCINI: L-actual heat rate ta’ 5% hija dokumentata xi mkien? 

DR JOSEPH MUSCAT: Iva, m’għandix dubju. 

ONOR. GRAHAM BENCINI: Fejn? 

IĊ-CHAIRPERSON: Qed nassumi li fl-agreement. 

ONOR. GRAHAM BENCINI: Le, fl-agreement hemm il-guaranteed heat rate. 

DR JOSEPH MUSCAT: Żgur li Enemalta għandhom viżibilità tal-heat rate ta’ ElectroGas. 

ONOR. GRAHAM BENCINI: Forsi nistgħu nitolbuhom. 

IĊ-CHAIRPERSON: Fil-kas issir talba vverbalizzata. 

ONOR. GRAHAM BENCINI: Dr Muscat, inti għedtilna li “guestimate” tiegħek kien li s-savings jammontaw għal, bejn wieħed u ieħor, USD2.2 miljun. Interessanti għalfejn użajt dollars u mhux euros. 

DR JOSEPH MUSCAT: Minħabba l-prezz tal-gass. 

ONOR. GRAHAM BENCINI: Għax kontu qegħdin tagħmlu t-transactions bid-dollars. Kif wasalt għal USD2.2 miljun? 

DR JOSEPH MUSCAT: Qiegħda spjegata. 

ONOR. GRAHAM BENCINI: Għandek id-dokument? 

DR JOSEPH MUSCAT: Iva, għandkom kollox spjegat, anke għax ma rridx nitlef lil min qed jarana. 

IĊ-CHAIRPERSON: Dwar il-kwestjoni tal-excise tax, meta tgħid li għandek in-noti tiegħek, jiġifieri kont parti min-negozjati flimkien mal-Ministru?

DR JOSEPH MUSCAT: Le, ma kontx inkun, imma kont inkun briefed b’dak li jkun ġara, inkluż bid-differenza bejn li għedtilkom fir-rigward tal-kuntratt għal wara l-kuntratt, jiġifieri kont nkun naf x’qed jiġri. Jekk tkun xi ħaġa daqshekk delikata, li dawn setgħu joħorġu u jgħidulna se jieqfu hemmhekk wara li għaddejna minn dak il-martirju sħiħ biex inħareġ it-tender u ġie aġġudikat, ovvjament inkun b’xi mod jew ieħor infurmat. 

IĊ-CHAIRPERSON: Jiġifieri n-negozjati dejjem saru abbażi ministerjali. 
DR JOSEPH MUSCAT: Dejjem isiru abbażi ministerjali, imma f’dak l-istadju kont qed niġi infurmat x’inhuma l-options. 

IĊ-CHAIRPERSON: Ministerjali jiġifieri l-Ministru Konrad Mizzi. 

DR JOSEPH MUSCAT: Iva, u min-naħa ta’ Enemalta. 

IĊ-CHAIRPERSON: L-Onor. Cutajar. 

ONOR. ROBERT CUTAJAR:  Dr Muscat, din hija l-ewwel darba li ħarġu l-figuri b’rabta mal-multi? 

DR JOSEPH MUSCAT: Jien jidhirli li semmejthom fl-ewwel statement li għamilt fl-ewwel laqgħa li xhedt. Ma nafx jekk semmejtx il-cappings, imma ma naħsibx li huma xi sigriet ta’ barra minn hawn.  Anke jekk huma sigrieti, intom tlabtuni biex nagħtikom l-affarijiet, u jien tajthomlkom. 

ONOR. ROBERT CUTAJAR: Jien qed nistaqsi jekk hijiex l-ewwel darba li dawn qed jingħadu fil-pubbliku, mhux minnek imma b’mod ġenerali. 

DR JOSEPH MUSCAT: M’għandix idea. 

ONOR. ROBERT CUTAJAR: Sur President, kif hawn ir-rappreżentanti tal-NAO preżenti, nistgħu nistaqsuhom jekk talbux għal dawn il-figuri, jew jekk ħarġulhomx fl-eżerċizzji li kienu qed jagħmlu fl-investigazzjoni. 

IĊ-CHAIRPERSON: F’dak il-kas se jkolli nitlob lix-xhud joħroġ sabiex jixhed l-Awditur Ġenerali. 

Dr Joseph Muscat u s-Sur Mark Farrugia ħarġu barra mill-kamra tal-Kumitat.

IĊ-CHAIRPERSON:  Nitlob lill-Awditur Ġenerali u lill-uffiċjali tiegħu sabiex jingħaqdu magħna fuq il-medja.

IS-SUR CHARLES DEGUARA: Ovvjament, jien ma jidhirilx, imma s-Sur Mercieca daħal fid-dettall u nitolbu… 

ONOR. ROBERT CUTAJAR: Dr Muscat għamel riferenza għall-Uffiċċju tagħkom u jien issa qed nistaqsi jekk din l-informazzjoni waslitx għandkom jew le. Intom tlabtu dawn id-dokumenti? Jekk tlabtuhom, waslu għandkom jew le?  Kellkom aċċess għal dawn il-figuri li elenka Dr Muscat, u ċjoè l-multi li setgħu jiskattaw f’każ li jkun hemm dawn in-nuqqasijiet? 

IĊ-CHAIRPERSON: Is-Sur Mercieca. 

IS-SUR KEITH MERCIECA (Assistent Awditur Ġenerali): Iva, nikkonferma li dan l-agreement, li jissejjaħ Conversion Term Agreement, rajnih, u fil-fatt jissemma f’kapitlu 12 tar-rapport tagħna.  L-affarijiet kollha li semma Dr Muscat huma riflessi fir-rapport u stajt insibhom waqt li kien qed jitkellem. 

ONOR. GRAHAM BENCINI: Dan jinkludi l-actual heat rates li Dr Muscat għamel riferenza għalihom? 

IS-SUR KEITH MERCIECA: Il-heat rate mhijiex xi ħaġa fissa, imma milli nista’ nifhem hija xi ħaġa li tinbidel minn żmien għal żmien u allura inti trid tistabbilixxi l-formula ta’ kif se tikkalkula ħlasijiet li se jsiru.  U fl-agreement hemm il-formula; inti ddaħħal il-figuri u r-riżultat tal-ħlasijiet li jridu jsiru joħroġ waħdu. 

ONOR. GRAHAM BENCINI: Intom dħaltu fil-kwestjoni tal-4% u l-5% jew le? 

IS-SUR KEITH MERCIECA: Ma jidhirlix li dħalna fiha partikolarment. 

ONOR. GRAHAM BENCINI: Għax l-4% u l-5% jiddetermina l-ammont ta’ savings li jrid isir li minnu l-Gvern, skont Dr Muscat, kien qed jieħu 10% tagħhom. Jiġifieri huwa pertinenti ħafna jekk l-4% jew il-5% huwiex verament minnu, għax jekk huwa minnu, imbagħad nistgħu niddeterminaw is-savings li verament saru jew ma sarux. 

IS-SUR KEITH MERCIECA: L-10% jissemma f’paragrafu 12.1.21 tal-full report. Rigward l-ewwel mistoqsija tiegħek dwar jekk dħalniex fuq il-ħlasijiet li saru in konnessjoni mal-heat rate, irrid nivverifikaha  ftit għax hija mistoqsija ftit dettaljata u ma niftakarx.

ONOR. GRAHAM BENCINI: Fair enough, jien issa sirt naf. 

IS-SUR KEITH MERCIECA: Nista’ nivverifika. 

ONOR. ALEX MUSCAT: Jiġifieri dak li rrifera għalih Dr Muscat huwa kkonfermat u kien agreement li intom kellkom aċċess għalih.  Hux hekk? 

IS-SUR KEITH MERCIECA: Iva, korrett. 

IĊ-CHAIRPERSON: Grazzi. Jista’ jerġa’ jissejjaħ ix-xhud. 

Dr Joseph Muscat u s-Sur Mark Farrugia reġgħu daħlu fil-kamra tal-Kumitat.

IĊ-CHAIRPERSON:  Dr Muscat, kemm nistaqsi jekk segwejtx online dak li kien qed jingħad. 

DR JOSEPH MUSCAT:  Iva, segwejt.

IĊ-CHAIRPERSON:  Fil-bidu inti semmejt li ElectroGas kellha l-option to withdraw, to exit. 

DR JOSEPH MUSCAT:  Iva.

IĊ-CHAIRPERSON:  F’liema mument kien dak? Liema mument qed tirriferi għalih? 

DR JOSEPH MUSCAT: Ma nafx ngħidlek id-data bl-amment, imma...  

IĊ-CHAIRPERSON: Mhemmx għalfejn id-dati.

DR JOSEPH MUSCAT: ...kien f’mument li kien qed jitwal il-ħin tan-negozjati mal-Kummissjoni Ewropea, kienu qed jiżdiedu l-ispejjeż, anke minħabba, rightly so, il-kundizzjonijiet li kienet għamlet il-Malta Environment and Planning Authority (MEPA), u jidhirli l-Occupational Health and Safety Authority (OHSA) fir-rigward tal-mooring facilities u affarijiet oħra.  Jiġifieri f’daqqa waħda l-ispejjeż kapitali sparawlhom ‘il fuq b’madwar 80%. U hemmhekk kienu qegħdin jistaqsu x’se jiġri. 

IĊ-CHAIRPERSON: L-Onor. Bedingfield. 

ONOR. GLENN BEDINGFIELD: Dawn id-diskussjonijiet, u d-diskussjonijiet li kien hemm fuq l-excise tax, kienu make or break?  U kieku ma ntlaħaqx il-ftehim x’kienu jkunu l-effetti? 
DR JOSEPH MUSCAT: Kieku ma ntlaħaqx il-ftehim l-effett kien ikun li l-Gvern jieħu over il-power station permezz ta’ Enemalta, iħallas – kif kien ipprovdut fil-ftehim, għax m’hemm xejn li ma kienx ipprovdut minn qabel – u jibda joperaha hu.  Fil-fehma tiegħi l-issue hemmhekk ma kenitx tkun dwar il-fattibiltià tal-power station jew le, imma kien ikun hemm pressure kbira fuq il-finanzi ta’ Enemalta u kienet tipperikola l-istess stabilità ta’ Enemalta. 

ONOR. GLENN  BEDINGFIELD: Kienet kapaċi tidħol għal dan Enemalta? 

DR JOSEPH MUSCAT: Mingħajr garanzija tal-Gvern, le. Kien irid ikun hemm bilfors garanzija tal-Gvern. 

IĊ-CHAIRPERSON: Dr Muscat, se nibqa’ fuq l-excise tax. Fir-rigward tal-excise tax, kellna diversi xhieda quddiemna f’dan il-Kumitat u staqsejnihom fir-rigward tal-kwestjoni kollha.  Fl-14 ta’ Marzu kien hawn quddiemna s-Sur Marvin Gaerty, dak iż-żmien kien Kummissajru tat-Taxxi, li ta x-xhieda tiegħu f’dan ir-rigward, u staqsejnih fir-rigward tal-excise tax jekk għaddietx mingħandu, u hu qalilna li le għax ma kenitx materja li taqa’ taħtu, qatt ma kellu riferenza biex jitkellem dwarha, però mbagħad qalilna hekk – u se nikkwota: 

“Però kif qed ngħidu xorta hemm id-diffikultà teknika tistax issir, if it can happen. Imma hija xi ħaġa li qatt ma dħalt fiha.”.

Jiġifieri espert tat-taxxa qed jagħmel riferenza għall-biċċa xogħol tal-excise tax, l-agreement ta’ €2 miljun u qed jgħid li hemm diffikultà teknika whether it can happen. Li xtaqt nistaqsik hu jekk għamiltux il-homework dwar jekk teknikament tistax issir. 

DR JOSEPH MUSCAT: Jista’ jkun li hemmhekk kien qed jirriferi għall-fatt – għalkemm m’iniex ċert għax ma nafx x’qal is-Sur Gaerty, li fil-fehma tiegħi huwa, jekk mhux l-aktar wieħed, wieħed mill-aktar tlieta min-nies esperti tat-taxxa li hawn f’Malta u żgur li jekk qal xi ħaġa m’iniex se nmeriha jien –  li fil-bidu l-idea, minħabba l-bankability tal-proġett, setgħet kienet li l-excise tax tinħafer lil ElectroGas. U hemmhekk kien hemm diffikutlà għax ma setgħetx issir; setgħet issir billi Enemalta tħallasha hi f’isem ħaddieħor. Fil-fatt, anke fix-xhieda li ta s-Sur Alfred Camilleri kien qal li bħala Finanzi huma ma daħlux fiha għax bħala l-erarju pubbliku jaraw li l-flus ikunu deħlin, jekk ikunux deħlin minn “dak” il-but jew mill-“ieħor” ma jidħlux fiha. Nimmaġina li l-istatement tas-Sur Gaerty kien f’dak il-kuntest. 

IĊ-CHAIRPERSON: Jiġifieri fl-opinjoni tiegħek, u ovvjament inti għandek id-diskrezzjoni li ma rajtx ix-xhieda bħalma rajtha jien, hu ma kienx qed jagħmel riferenza għall-fatt jekk setgħetx issir li ż-€2 miljun li huma dovuti minn ElectroGas teknikament humiex qed jitħallsu minn Enemalta. 

DR JOSEPH MUSCAT:  Nimmaġina li ma kenitx a straight forward transaction, jiġifieri m’iniex qed ngħid li ma setax kien hemm diffikultà, imma qed ngħid li within the grander scheme of things, u anke bil-lista li ppreżentajtilkom illum, il-poplu Malti żgur ma marx minn taħt u kien mod… 

IĊ-CHAIRPERSON: Ma ħassejtux li almenu kellkom titolbu verifika biex taraw jekk… 

DR JOSEPH MUSCAT: Mingħand min? 

IĊ-CHAIRPERSON: Mingħand il-Ministeru għall-Finanzi. 

DR JOSEPH MUSCAT: Il-Ministeru għall-Finanzi ma jidħolx f’xi ħaġa bħal din. Għall-Ministeru għall-Finanzi l-importanti li jidħlu l-flus. 

IĊ-CHAIRPERSON: Imma kienet daqshekk diffiċli li wieħed jikkonsulta mal-Ministru għall-Finanzi dwar dan? 

DR JOSEPH MUSCAT: Nimmaġina li b’xi mod jew ieħor kien hemm xi tip ta’ interface xi mkien, imma fl-aħħar mill-aħħar il-punt hu li l-finanzi tal-Gvern ma batewx, u Enemalta, jekk mhux… 

IĊ-CHAIRPERSON: Quddiem dan il-Kumitat kien ġie ddikjarat li ma kienx hemm interface.

DR JOSEPH MUSCAT: Le, ma nerġgħux nibdew. Sur President, bir-rispett kollu kellna battibekk sħiħ... 

IĊ-CHAIRPERSON: Mhux battibekk.  Qed ngħidlek x’intqal fix-xhieda ta’ ħaddieħor. 
DR JOSEPH MUSCAT: Le, bir-rispett kollu, dak il-punt ma naċċettahx, u ngħidlek għaliex. Il-punt kollu hu li kien hemm interface sħiħ mal-Ministeru għall-Finanzi, għax il-Ministru għall-Finanzi, bħal kull ministru ieħor, huwa membru tal-Kabinett, jiġifieri l-informazzjoni dejjem kienet qed tingħata. Is-Sur Alfred Camilleri, li xehed hawnhekk u qal li ma kienx hemm bidla fil-modus operandi bejn iż-żewġ gvernijiet li serva taħthom, ikkonferma li kull darba li kien hemm xi issue, din ġiet eskalata għall-Kabinett. Barra minn hekk, kien hemm kumitat...

IĊ-CHAIRPERSON: Dr Muscat, il-Prof. Scicluna quddiemna qal li sar jaf permezz ta’ “side letter” – hu uża din il-frażi quddiem dan il-Kumitat – meta għaddihielu l-Permanent  Secretary tiegħu.

DR JOSEPH MUSCAT: Side letter ta’ xiex?

IĊ-CHAIRPERSON: Fil-kwestjoni tal-agreement dwar l-excise tax.

DR JOSEPH MUSCAT: Jien ma nafx meta sar jaf il-Prof. Scicluna...

IĊ-CHAIRPERSON: Qed ngħidlek xi ntqal quddiem dan il-Kumitat. Jiġifieri mhux jien qed ngħidu, imma qed ngħidlek x’qal il-Prof. Scicluna. 

DR JOSEPH MUSCAT: ...ma nistax ngħid.  Nerġa’ ngħid li għandi rispett u ħbiberija mal-Prof. Scicluna, dejjem irrispettajt il-fehma tiegħu, u żgur li ma kien hemm l-ebda intenzjoni mkien li  b’xi  mod jew ieħor ikun hemm xi tip ta’ ħabi, anzi żgur li ma kienx hemm.

Fejn kien infurmat u ma kienx infurmat fi ħdan l-iskema tal-Gvern, ma nafx ngħidlek. Jekk qal hekk hu, jien min jien biex noqgħod immerih?

IĊ-CHAIRPERSON: Dr Muscat, biex inkun korrett se nikkwota mix-xhieda tal-Prof. Scicluna fis-6 ta’ Diċembru 2022 quddiem dan il-Kumitat fejn kien qal hekk:

“Nerġa’ ngħid li qed nitkellem fuq affarijiet li smajt. Meta lili wasalli l-messaġġ mingħand is-Segretarju Permanenti li qed jingħad li hemm side letter,”. 

Jiġifieri dak hu l-mument li qalilna li sar jaf, meta ħarġet fil-pubbliku. Imbagħad Alfred Camilleri qalilna li nħarġet fil-pubbliku. Qed ngħidlek xi ntqal quddiemna, biex inkun fair.

DR JOSEPH MUSCAT: U jien biex inkun fair nista’ ngħidlek li ma nistax ngħid x’kienu jafu u ma kenux jafu min-naħa tal-Ministeru għall-Finanzi. Li nista’ ngħid hu li l-Ministru għall-Finanzi u x-Xogħol huwa parti mill-Kabinett.

IĊ-CHAIRPERSON: L-Onor. Glenn Bedingfield.

ONOR. GLENN BEDINGFIELD: Fid-diskussjonijiet li kienu għaddejjin fuq din tal-excise tax, Enemalta kienet li qiegħda tiddiskuti...

DR JOSEPH MUSCAT: L-interface kienet Enemalta.

ONOR. GLENN BEDINGFIELD:  Mal-konsorzju.

DR JOSEPH MUSCAT:  Ma’ ElectroGas.

ONOR. GLENN BEDINGFIELD:  Enemalta kienet tinforma lill-Ministeru għall-Enerġija, u l-Ministeru għall-Enerġija kien itellagħha quddiem il-Kabinett, imbagħad hemmhekk tittieħed id-deċiżjoni. 

DR JOSEPH MUSCAT: Nimmaġina li kien ikun hemm anke xi diskussjonijiet oħrajn interministerjali, kif kien hemm f’okkażjonijiet oħrajn. Issa jekk fuq dan il-każ partikolari kienx hemm jew le, naħseb li l-Ministeru għall-Finanzi kien moħħu mistrieħ li l-flus se jidħlu xorta u Enemalta kienet moħħha mistrieħ għax il-flus li qed iċċedi li tħallas direttament hi f’isem ElectroGas, kull sena, b’xi mod jew ieħor, kienet se tkun qed tiġborhom lura, u l-lista li tajtkom turi dan. 

IĊ-CHAIRPERSON: Dr Muscat, dwar dan l-istess punt tal-excise tax, jien l-ewwel staqsejtek jekk inti kontx involut f’dawn in-negozjati, u jekk kienx għalhekk li kellek in-noti, u inti għedtli le, però kont tkun briefed fuq din il-kwestjoni. Dan huwa konsistenti ma’ dak li għedt fil-laqgħa tad-29 ta’ Awwissu, għax meta kont staqsejtek dwar dan, inti kont għedtli li kienet kwestjoni ministerjali u għedt “jien ma dħalt fl-ebda ħin fid-diskussjonijiet u n-negozjati”.  U erġajt ikkonfermajt dan illum. Imbagħad jien staqsejtek jekk kenitx kwestjoni ministerjali tal-ministeru ta’ Konrad Mizzi u Enemalta, u inti għedtli “Iva, huma għamlu  n-negozjati”. Jiena niskanta b’dan għax meta nagħmel riferenza għax-xhieda li ta Dr Konrad Mizzi fl-24 ta’ Jannar ta’ din is-sena quddiem dan il-Kumitat, kien intqal hekk:

“IĊ-CHAIRPERSON: Inti taf min ħa d-deċiżjoni li jinħafru l-€40 miljun excise tax lil  ElectroGas minn Enemalta? 

DR KONRAD MIZZI: Again, din diġà rrispondejniha qabel. 

IĊ-CHAIRPERSON: Le, ma rrispondejthiex. 

DR KONRAD MIZZI: Irrispondejniha qabel. 

IĊ-CHAIRPERSON: Dr Mizzi, ma rrispondejthiex. Dort it-transcripts kollha u nista’ ngħidlek li ma rrispondejthiex. Jekk trid ngħidlek il-laqgħat kollha. Ma rrispondejthiex. X’diffikultà għandek billi tgħid min? 

DR KONRAD MIZZI: Għax jien ma kontx involut fid-deċiżjoni. 

IĊ-CHAIRPERSON: Ma kontx involut inti? 

DR KONRAD MIZZI: Fid-decision? No. 

IĊ-CHAIRPERSON: Taf min ħadha d-deċiżjoni.

DR KONRAD MIZZI: No.”. 

Nista’ nurik it-transcript ħalli tkun tista’ tara inti stess.

DR JOSEPH MUSCAT: Sur President, m’għandekx għalfejn turini, nemmnek.

IĊ-CHAIRPERSON: Ħalli tkun tista’ tagħmel riferenza għaliha.

DR JOSEPH MUSCAT: Sur President, m’għandix għalfejn nikkontestak fuq hekk.

IĊ-CHAIRPERSON: Li qed ngħidlek huwa li inti ftit ilu għadek kif għedtilna li d-deċiżjoni kienet abbażi ministerjali in line ma’ dak li għedt fl-aħħar laqgħa, però mbagħad meta tħares lejn it-transcript tara li Dr Mizzi qal li hu ma kienx involut fid-deċiżjoni. U meta kien mistoqsi jekk kienx jaf min ħa d-deċiżjoni, wieġeb li ma kienx jaf. Li qed nara huwa inkonsistenza bejn il-Ministeru għall-Enerġija li hu responabbli minn dan il-portafoll, u inti u persuni oħrajn li xehdu quddiemna, li qed tgħidu li kienet Enemalta. 

DR JOSEPH MUSCAT: Ħa nitkellem ċar. Fil-fehma tiegħi, id-deċiżjoni kienet waħda tajba.

IĊ-CHAIRPERSON: Mhux dak hu l-punt.

DR JOSEPH MUSCAT: Iva, naf.  Sur President, inti għandek dritt, u huwa fil-fakultà tiegħek, li tagħmel il-mistoqsija kif trid, imma jien nixtieq inwieġeb kif nixtieq.

IĊ-CHAIRPERSON: Għandek kull dritt ukoll.

DR JOSEPH MUSCAT: Jien nemmen li kienet deċiżjoni tajba, jiġifieri mhijiex kwestjoni ta’ xi ħadd li ħa deċiżjoni ħażina u l-ħmar iwaħħal f’denbu. If anything, prosit lil min ħa din id-deċiżjoni. 

IĊ-CHAIRPERSON: Imma no one wants to own up to the decision. No one wants to own up.

DR JOSEPH MUSCAT: Ħa nkompli nwieġeb. Jien naħseb li l-idea ġiet min-naħa ta’ xi nies tekniċi li kienu nvoluti fin-negozjati, li mbagħad ressquha għand il-Ministru. Jekk il-Ministru qed jgħid li mhux hu ħa d-deċiżjoni, it-tweġiba tiegħi hi li allura jien ħadtha d-deċiżjoni, fis-sens li the buck stops here. Jien m’iniex se noqgħod inwaħħal f’ħaddieħor, f’ħaddieħor, u f’ħaddieħor, imma ngħid li żgur ma ħadthiex jien, fis-sens li ma kontx jien li ħriġt b’din l-idea ġenjali li għalija kienet tajba ħafna u ma rridx nieħu l-paternità tagħha...

IĊ-CHAIRPERSON: Ħadd ma jrid jeħodha.  Dik hi l-problema!

DR JOSEPH MUSCAT: Fl-aħħar mill-aħħar irid ikun hemm interface li, jew hemm il-Kabinett, jew hemm il-Prim Ministru. Jekk ħadd ma jrid jeħodha, neħodha jien.

IĊ-CHAIRPERSON: Jiġifieri għalik mhux problema li ħadd mill-ministri  ma jrid jgħid... Għandna ministru li qed jgħid li ma kienx involut, għandna ministru li qed jgħid li mhux hu, u inti qed tgħid li...

DR JOSEPH MUSCAT: It-tweġiba tiegħi se tkun il-kuntest tal-mod xejn seren ta’ kif kienu qegħdin isiru dawk il-laqgħat tal-Kumitat f’dawk iż-żmenijiet.  Jien irrid nifhem kif intqalet din, f’liema kuntest....

IĊ-CHAIRPERSON: Taħt ġurament.

DR JOSEPH MUSCAT: Iva taħt ġurament...  Aħna bbattibekkajna daqsxejn, imma fl-aħħar mill-aħħar hawn rapport kordjali madwar din il-mejda. F’dawk il-laqgħat ma kienx isir hekk. Issa jien ma nafx x’kien ġara b’tali mod li wassal għal dik it-tweġiba.

IĊ-CHAIRPERSON: Jiġifieri qed nifhem li qed tgħid li ministru ġie coerced biex jirrispondi b’dak il-mod?

DR JOSEPH MUSCAT: M’inex qed ngħid hekk, imma nkun irrid nara l-kuntest. Jien nista’ inwieġeb għalija nnifsi, imma nerġa’ ngħidlek li la ħadd ma jrid il-paternità, naddottah jiena.

IĊ-CHAIRPERSON: L-Onor. Alex Muscat.

ONOR. ALEX MUSCAT: Mr Chairman, importanti li meta nikkwotaw transcript inkunu fidili lejn dak li jkun intqal.

IĊ-CHAIRPERSON: Kelma b’kelma qrajt.

ONOR. ALEX MUSCAT: Dr Konrad Mizzi qatt ma  qal li ma kienx jaf, jgħid u jagħmel riferenza – qed naqra mill-Minuti stess –...

IĊ-CHAIRPERSON: Dawk mhux Minuti, dak transcript.

ONOR. ALEX MUSCAT: Issa Minuti u transcript... 

IĊ-CHAIRPERSON: Le, hemm differenza.

ONOR. ALEX MUSCAT: Il-Minuti għandhom jirriflettu t-transcript. Jien qed naqra mit-transcript fejn hemm ċar li Dr Konrad Mizzi kien aware li hemm negozjati sħaħ u jgħid – bl-Ingliż għax kultant Dr Konrad Mizzi jaqleb għall-Ingliż –:

“...there was a whole negotiation, and this was part of the negotiations with ElectroGas, li kienet tinvolvi affarijiet differenti. Pereżempju, il-kuntratt ta’ ElectroGas kien ta’ 18-il sena, u l-Gvern naqqsu għal għaxar snin, mingħalija li r-raġuni kienet minħabba l-pipeline tal-gass. It was a package of negotiations,”. 

IĊ-CHAIRPERSON: Aqra fejn għamilt highlighted jien.  (Interruzzjonijiet)  U żgur li taqra kollox!

ONOR. ALEX MUSCAT: Sur President, importanti ħafna li jekk qed nikkwotaw minn transcript naqrawh kollu. U jien qed naqrahulek kollu t-transcript.

IĊ-CHAIRPERSON: Jekk tgħaddili t-transcript naqralek il-biċċa importanti.

ONOR. ALEX MUSCAT: Li qed ngħidlek jien hu li Dr Konrad Mizzi qatt ma qal li hu ma kienx infurmat, imma qal li kien jaf li kienu għaddejjin negozjati, u jgħid ukoll min ħa d-deċiżjoni.  There was a negotiating team li ħa dik id-deċiżjoni. 

IĊ-CHAIRPERSON: Meta ġie mistoqsi min ħa d-deċiżjoni Dr Mizzi qal “No”. Nista’ inkun dirett iktar minn hekk? Inti qed tinterpreta xi ħaġa u jien qed ngħidlek li għal mistoqsija diretta hu rrisponda li ma kienx hu li ħa d-deċiżjoni u li ma jafx min ħadha.

ONOR. ALEX MUSCAT:  Il-Ministru Konrad Mizzi qed jgħidlek li hu ma kienx involut fin-negozjati.  Qed jgħidlek li ma kienx il-politiku li qed jagħmel in-negozjati, imma kien hemm team li jagħmel in-negozjati. 

IĊ-CHAIRPERSON: Jiġifieri qed teskludi domanda diretta...

ONOR. ALEX MUSCAT: Inti staqsejtu mingħand min ġie infurmat?

IĊ-CHAIRPERSON: Mhux jien, għax dik il-leġiżlatura preċedenti.

ONOR. ALEX MUSCAT: Għandek raġun, iċ-Chairperson staqsih. U hu kien irrisponda li mingħand in-negotiating teams u Enemalta. Jiġifieri hawnhekk Dr Konrad Mizzi qed jgħid li bħala Ministru kien qed jiġi nfurmat min-negotiating team dwar x’kien qed jiġi nnegozjat u li hu kien jaġġorna lill-Kabinett bid-deċiżjonijiet li kienu qegħdin jittieħdu dwar Enemalta.

IĊ-CHAIRPERSON: Mela tista’ tispjegali għalfejn qabel... M’iniex qed nistenna lilek tirrispondi, imma hemmhekk qed jiġi mistoqsi jekk id-deċiżjoni ħadhiex hu u qal “No”, imbagħad ġie mistoqsi jekk jafx min ħa d-deċiżjoni u reġa’ qal “No”.

ONOR. ALEX MUSCAT: Imbagħad hawnhekk komplejt naqra u sibt li qed jirriferi għan-negotiating team.

IĊ-CHAIRPERSON: Jiġifieri mbagħad wara skopra? Wara li qal “No” ftakar min.

ONOR. ALEX MUSCAT: Safejn naf jen, din kienet deċiżjoni ta’ Enemalta.

ONOR. GLENN BEDINGFIELD: Ikkwalifikaha jew ikkjarifikaha.

ONOR. ALEX MUSCAT: Jiġifieri jekk se naqraw it-transcript, naqrawh kollu.

DR JOSEPH MUSCAT: L-actual heat rate ta’ dawk il-laqgħat kienet għolja ħafna! 

IĊ-CHAIRPERSON: Fil-bidu ta’ din il-laqgħa nfurmajt lill-Kumitat li rċevejna stqarrija flimkien ma’ korrispondenza min-naħa tal-European Commission.

ONOR. GLENN BEDINGFIELD: Il-European Commission kitbet lilna? Għax ma jidhirlix li hu hekk.

IĊ-CHAIRPERSON: Ħalli nispjega eżatt. 

ONOR. GLENN BEDINGFIELD: Spjega ftit, ħu paċenzja, għax hawnhekk hawn min ma jifhimx.

IĊ-CHAIRPERSON: Għandna l-istqarrija – li qed niċċirkolaha – li ġiet ippubblikata minn Daphne Caruana Galizia Foundation bit-titlu “Joseph Muscat misled Parliament’s Public Accounts Committee”.  L-aħħar biċċa ta’ din l-istqarrija – li hija highlighted minni, mhux minn min ħareġ l-istqarrija, għalkemm min-naħa tagħhom għamluha bold – tgħid hekk:

“A possible agreement between the Government of Malta and Socar was not part of the notification to the Commission and was therefore not assessed in the Commission’s decision.”.

Hawnhekk qed jikkwotaw il-korrispondenza li rċevew min-naħa tal-Kummissjoni Ewropea.

Illum irċevejna wkoll – u għandna l-korrispondenza li qiegħda fil-file, għax imbagħad intbagħtet oħra – korrispondenza li fiha hemm annessa l-korrispondenza li ntbagħtet min-naħa tal-Kummissjoni Ewropea lil Daphne Caruana Galizia Foundation li fiha qed jiġi kkonfermat dak li nħareġ fl-istqarrija. Din il-korrispondenza qiegħda tiġi ċċirkolata wkoll. 

Dr Muscat, f’dan il-każ jiena mort lura għal dak li inti kont xhedt fuqu, ivverifikajt, u se naqra dak li inti kont ġejt mistoqsi u r-risposti tiegħek:

“IĊ-CHAIRPERSON: Però imbagħad taf għalfejn dan l-agreement lanqas ġie disclosed mal-Kummissjoni Ewropea? 

DR JOSEPH MUSCAT:  Minn fejn qed iġġibha din?

IĊ-CHAIRPERSON: Kien hemm numru ta’ rapporti, fosthom minn Daphne Caruana Galizia Foundation li din l-informazzjoni ma ġietx rilaxxata. Fil-każ insibulek l-istqarrija u nuruhielek. 

DR JOSEPH MUSCAT: Safejn naf jien il-Kummissjoni Ewropea kellha viżibiltà tal-informazzjoni kollha. 

IĊ-CHAIRPERSON: You stand by it. 

DR JOSEPH MUSCAT: Safejn naf jien kellha l-informazzjoni kollha.”. 

Issa għandna korrispondenza min-naħa tal-Kummissjoni Ewropea, li għal domanda ta’ Daphne Caruana Galizia Foundation, qegħdin jgħidu hekk: 

“A possible agreement between the Government of Malta and Socar was not part of the notification to the Commission and was therefore not assessed in the Commission’s decision.”.
Dr Muscat, naf li ridt tagħmel rimarka fil-bidu dwar dan. Fil-kas tista’ tagħmilha u wara ngħaddu għad-domandi.  

DR JOSEPH MUSCAT: Iva, fil-fatt kont se nagħmel din ir-rimarka irrispettivament mill-istqarrija li ħarġet illum.  Mill-aħħar laqgħa sal-lum għaddew erba’ ġimgħat u din hija l-ewwel darba li qegħdin niltaqgħu, però żgur li r-riċerka li għandi hawnhekk ma setgħetx issir f’ġurnata.

IĊ-CHAIRPERSON: Jiġifieri din biss qed tikkjarifika mix-xhieda kollha li tajt. Ma kienx hemm xi ħaġa oħra...?

DR JOSEPH MUSCAT: Għax inti kont pjuttost ċert dwarha, jien kelli impressjoni mod ieħor, u allura mort niċċekkja mas-sorsi li għandi.

IĊ-CHAIRPERSON: Jiġifieri mhux minħabba l-istqarrija.

DR JOSEPH MUSCAT: Le, mhux minħabba l-istqarrija, u issa se tara li hu hekk għax l-ispjega li se nagħti tinkludi informazzjoni li ma tistax tiġbor fi ftit sigħat.  Fil-verità l-Kummissjoni Ewropea kellha l-viżibiltà tal-informazzjoni kollha. Il-punt kollu kien li l-LNG SSA ma kienx meqjus, u se ngħid għaliex... Hemmhekk kelli żball jien meta għedt li l-Kummissjoni Ewropea kellhom viżibiltà.  Wara l-laqgħa staqsejt u ċċekkjajt jekk kontx korrett li ngħid li l-Kummissjoni Ewropea kellha viżibiltà anke tal-ftehim bejn il-Gvern Malti u l-Istate Oil Company of the Republic of Azerbaijan (SOCAR), u t-tweġiba li kelli kienet li le. Meta staqsejt għaliex, għax il-Kummissjoni Ewropea bgħatnilha dak kollu li staqsiet għalih, it-tweġiba kienet ċara ħafna, fis-sens li dan kien ftehim bejn il-Gvern Malti u kumpanija tal-Istat tal-Ażerbajġan, ma kienx parti mit-tender, ma kellu ebda impatt, dirett jew indirett, fuq ElectroGas, u ElectroGas ma kenitx parti minnu. Dan il-ftehim kien prattikament insurance policy fejn il-Gvern qed jgħid lil SOCAR li jekk b’xi mod jew ieħor tfalli ElectroGas, huma ma jistgħux jgħidu li mhux se jibqgħu jagħtu gass lil Malta għax il-kumpanija li kellhom ftehim magħha falliet u jridu jerġgħu jinnegozjaw bi prezz ieħor.  Aħna ħadna insurance policy li tgħid li jekk ElectroGas tfalli, il-Gvern Malti għandu dritt jibda jixtri l-gass hu. Dan kien il-ftehim li sar, liema ftehim qatt ma ġie attwat għas-sempliċi raġuni li għall-grazzja t’Alla din il-kumpanija mhux talli ma fallietx, talli baqgħet miexja ‘l quddiem. Hemmhekk il-Gvern ħa parir mingħand Clifford Chance, li kif tafu hija waħda mill-go to firms internazzjonali, flimkien ma’ Bird & Bird u oħrajn, jekk tkun trid pariri ta’ dan it-tip. F’dan il-każ kienu Clifford Chance li taw parir bil-miktub lill-Gvern Malti – illum il-ġurnata m’għandix aċċess għal dak il-parir, imma ġejt assigurat li hemm parir bil-miktub – li kien jgħid li dan il-ftehim m’għandux għalfejn jiġi ppreżentat, l-ewwel nett għax il-Gvern Malti seta’ jidħol, jew seta’ ma jidħolx għalih, filwaqt li l-istandard state aid notification tgħid li jekk int qed tintrabat bħala Gvern li tagħmel xi ħaġa, bilfors trid tinnotifika. Il-Gvern Malti hawnhekk għandu sempliċement l-option li jidħol, u l-option li ma jidħolx. Kieku kellu bżonn ikun hemm notification, kieku aktarx li l-Gvern Malti daħal; xi ħaġa li ma ġratx. 

Fittixt ftit fil-ġurisprudenza fuq state aid, u sibt li din tgħid żewġ affarijiet: li jrid ikun hemm commitment by the state, xi ħaġa li fil-każ ta’ dan il-ftehim ma kienx hemm, għax ma kienx hemm commitment imma kien hemm option, u li dan il-commitment must  be firm and concrete, li mill-ġdid, ma kienx il-każ. Dan kien ftehim bilaterali bejn il-Gvern u SOCAR, ElectroGas ma kenux parti fih u lanqas kienu witness għalih. Allura Clifford Chance kienu kkonkludew li dan il-ftehim ma kien qed ipoġġi l-ebda riskju ta’ state aid, ma kienx...

IĊ-CHAIRPERSON: SOCAR ma kenux parti mill-agreement?

DR JOSEPH MUSCAT: Le, ElectroGas ma kenux parti mill-ftehim. Għalhekk Clifford Chance ikkonkludew li dan il-ftehim ma kien qed jimponi l-ebda riskju ta’ state aid, li dan il-ftehim ma kienx parti mill-proġett, imma kien stand alone li l-Gvern qed jeħodha bħala insurance policy, u li m’hemmx bżonn ta’ notifika.  Għalhekk ma kienx parti mid-dokumenti ppreżentati lill-Kummissjoni Ewropea, u anke wara li kien sar pubbliku l-fatt li hemm dan il-ftehim, il-Kummissjoni Ewropea ma jirriżultalix li talbitu għax fil-fatt imur ‘il hinn mill-kwestjonijiet ta’ state aid. Dan il-ftehim illum il-ġurnata ġie tterminat, għax ma kienx hemm bżonnu, u ma saru l-ebda payments, għax il-Gvern Malti m’użahx.  Apparti hekk, dan il-ftehim kien ittella’ Kabinett. 

IĊ-CHAIRPERSON: Jiġifieri in brief, qed tistrieħ fuq il-parir ta’ Clifford Chance li ma kienx hemm għalfejn...

DR JOSEPH MUSCAT: Qed nistrieħ ħafna fuqu għas-sempliċi raġuni li anke wara l-fatt li ntqalu dawk l-affarijiet kollha, ma jirriżultalix li l-Kummissjoni Ewropea għamlet pilot, u ċjoè ma tat ebda notifika lill-Gvern Malti fejn titolbu iktar informazzjoni jew inkella... Jista’ ikun li kien hemm xi pilot, għalkemm ma jirriżultalix, imma anke jekk kien hemm pilot, notifika preliminari, ma kien hemm l-ebda tip ta’ miżuri li ttieħdu kontra l-Gvern Malti f’dan ir-rigward.

IĊ-CHAIRPERSON: It-talba għall-parir mingħand Clifford Chance  ġiet .... Ovvjament qed nifhem li saret talba mill-Gvern, però kif qamet din il-kwestjoni biex tmorru għand Clifford Chance ħalli taraw jekk dan l-agreement tgħadduhx jew le? Normali li ssir fuq dokumenti oħrajn, jew inkella saret fuq dan biss? 

DR JOSEPH MUSCAT: Naħseb aktarx li Clifford Chance kienu ġew retained bħala pariri fuq il-każ kollu tal-istate aid, jiġifieri wieħed ma marx jieħu parir fuq dan il-ftehim, imma fuq il-pakkett kollu li għandu jiġi ppreżentat lill-Kummissjoni Ewropea għal state aid, u kienu taw parir ċar ħafna li dan m’għandux ikun parti...

IĊ-CHAIRPERSON: Però saret riferenza partikolari għal dan l-agreement li m’għandux jingħata.

DR JOSEPH MUSCAT: Dażgur, għax wieħed ma jridx jiġi f’sitwazzjoni fejn ma jinnotifikax lill-Kummissjoni Ewropea b’xi ħaġa li għandu bżonn jinnotifikaha biha. 

IĊ-CHAIRPERSON: Taf jekk kienx hemm agreements oħrajn li qalulkom li m’hemmx għalfejn tgħadduhom lill-Kummissjoni Ewropea?

DR JOSEPH MUSCAT: F’dan il-każ?

IĊ-CHAIRPERSON: Iva.

DR JOSEPH MUSCAT: Ma jirriżultalix.

IĊ-CHAIRPERSON: Jiġifieri t-talba ma saritx dwar dan biss, imma kienet biex...

DR JOSEPH MUSCAT: Minn mindu dħalna fl-Unjoni Ewropea, f’każijiet sensittivi speċjalment ta’ state aid, imma anke f’każijiet sensittivi oħra, kemm Gvern Nazzjonalista, kif ukoll Gvern Laburista, żammew is-servizzi ta’ numru ta’ konsulenzi barranin, mhux b’nuqqas ta’ fiduċja jew rispett lejn l-esperti Maltin, imma għax dawn il-konsulenti barranin ikollhom viżibilità u esperjenza vasta kif jitrattaw mal-Kummissjoni Ewropea, u jkunu rappreżentanti f’każijiet simili ta’ pajjiżi oħra.  Mhux dejjem ikunu l-istess. Pereżempju, fl-avjazzjoni hemm Bird & Bird, li safejn naf jien ilhom minn żmien Gvern Nazzjonalista jiġu retained f’dan ir-rigward. Dawn ikunu nies u kumpaniji li jkollhom ċerta speċjaliżżazzjoni. Dan kien każ kbir, u f’każ daqshekk importanti wieħed imur għal parir biex... Dawn mhux se jagħtuk parir billi sempliċement jgħidulek iva jew le, imma kważi jkunu qorti preliminari li jgħadduk minn għarbiel iktar milli tgħaddik il-Kummissjoni Ewropea stess.

IĊ-CHAIRPERSON: Minn min tkun saret it-talba f’dan il-każ? Mill-Ministeru? Minn Enemalta?

DR JOSEPH MUSCAT: Naħseb li iktar tkun saret mill-Ministeru.

IĊ-CHAIRPERSON: Mela f’dak il-każ, jekk hawn qbil, tintalab kopja lill-Ministeru għall-Enerġija ta’ dan il-parir li ngħata minn Clifford Chance f’dan ir-rigward. Hawn xi oġġezzjoni għal din it-talba? Ma jidhirx li hawn għalhekk tista’ ssir it-talba. 

Dr Muscat, se nagħmillek issa domanda naqra miftuħa, però intiża bi skop. Meta kien hemm ir-rapporti, eċċ, liema passi ħadt, fis-sens li mort għand il-Pulizija jew inkella staqsejt direttament, fir-rigward ta’ kwalunkwe allegazzjoni li kien hemm dwar ElectroGas?

DR JOSEPH MUSCAT: Ma naħsibx li din hija domanda fir-remit ta’ dan il-Kumitat, però se nwieġbek. L-awtoritajiet jieħdu l-passi kollha neċessarji, u safejn naf jien, fil-konfront tal-allegazzjonijiet li setgħu saru, l-awtoritajiet dejjem għamlu l-investigazzjonijiet li kellhom jagħmlu. Fil-fatt kienu ġew leaked ċerti rapporti min-naħa tal-Financial Intelligence Analysis Unit (FIAU). 

IĊ-CHAIRPERSON: Jien qed nistaqsik dwar il-passi li ħadt inti.

DR JOSEPH MUSCAT: Mela jien irrid immur għand xi ħadd biex nieħu ċerti passi? Jien kont nitkellem politikament man-nies li kelli nitkellem dwarhom, u dejjem assigurawni li ma kien hemm xejn skorrett. Nerġa’ ngħid, li fl-aħħar mill-aħħar, kif għedtilkom kemm-il darba, the buck stops with me. Jien erfajt ir-responsabilità, u rriżenjajt. Dawk huma d-deċiżjonijiet li ħadt jien. L-awtoritajiet kienu qed jinvestigaw, u fil-verità kienet saret festa u xalata sħiħa min-naħa tal-Oppożizzjoni dwar rapporti leaked, jiġifieri żgur li tistgħu ttellgħu jixhed lil min tridu min-naħa tal-awtoritajiet. Jien qatt ma ndħalt lil ħadd dwar x’għandu jinvestiga u ma jinvestigax.

IĊ-CHAIRPERSON: Jiġifieri meta erfajt ir-responsabilità u rriżenjajt kienet relatata mal-allegazzjonijiet ta’ dan il-kuntratt?  

DR JOSEPH MUSCAT: Nafu sewwa x’wassal għall-eskalazzjoni tal-affarijiet, u nafu sewwa x’inhi l-allegazzjoni. Fl-aħħar mill-aħħar dak kollu jorbot b’tali mod li jien wasalt biex nirriżenja.

IĊ-CHAIRPERSON: Nirriferi għal kwestjoni oħra li hija relatata ħafna. Kif taf, fit-22 ta’ Diċembru 2021 kienet ħarġet dikjarazzjoni mill-Gvern Amerikan, li se naqraha, u se nagħtik kopja tagħha.

ONOR. GLENN BEDINGFIELD: Dwar ElectroGas kienet id-dikjarazzjoni?

IĊ-CHAIRPERSON: Se naqraha u se niċċirkolaha wkoll.

ONOR. ANDY ELLUL: Sur Chairman, s’issa mxejna tajjeb, u la x-xhud kien komdu jirrispondi għal kwalunkwe domanda aħna ma kellna reazzjoni, però rridu nżommu mar-remit ta’ dan il-Kumitat li nistaqsu mistoqsijiet dwar ElectroGas, mhux fuq il-policy tal-Gvern. Dan il-Kumitat m’għandu l-ebda remit jew awtorità jistaqsi fuq policies tal-Gvern. Mistoqsijiet dwar ElectroGas għamlu kemm tridu. Jekk ix-xhud iħossu komdu jirrispondi fuq mistoqsijiet oħra, sta għalih, però oltre minn hekk inżommu naqra mal-parametri...

ONOR. GLENN BEDINGFIELD: Inkella tkun mort konferenzi għalxejn!
IĊ-CHAIRPERSON: Jien se nistaqsi dwar dak li qal il-Gvern Amerikan fi stqarrija li ħareġ datata 22 ta’ Diċembru 2021. Din l-istqarrija taqra hekk:

“Today, the U.S. Department of State announces the public designation of former Maltese public officials Konrad Mizzi and Keith Schembri due to their involvement in significant corruption. In their official capacities as Minister of Energy and Conservation of Water and Chief of Staff...”.

ONOR. ANDY ELLUL: M’għandhiex x’taqsam ma’ dak li qegħdin niddiskutu.

IĊ-CHAIRPERSON: Se nasal għaliha.

“...to the Prime Minister, Mizzi and Schembri were involved ...”

ONOR. ANDY ELLUL: Se nerġgħu nibdew!

IĊ-CHAIRPERSON: 

“...in corrupt acts that included using their political influence and official power for their personal benefit. Specifically, there is credible information...”,

u hawnhhekk se nasal għad-dunque,

“...that Mizzi and Schembri were involved in a corrupt scheme that entailed the award of a government contract for the construction of a power plant and related services in exchange for kickbacks and bribes.”.

Dan qed jgħidu l-Gvern Amerikan mhux Darren Carabott jew il-Partit Nazzjonalista.

“Their actions undermined rule of law and the Maltese public’s faith in their government’s democratic institutions and public processes.”.

ONOR. ANDY ELLUL: Ħu paċenzja, għax se toqgħod tgħid Gvern Amerikan u mhux Gvern Amerikan. X’għandu x’jaqsam għax Gvern Amerikan!? (Interruzzjonijiet) M’għandix bżonn nara kopja. Hawnhekk qegħdin nevalwaw u nanalizzaw ir-rapport tal-Awditur Ġenerali mhux x’qal il-Gvern Amerikan.
IĊ-CHAIRPERSON: Jiġifieri m’għandkomx interess dwar dikjarazzjoni tal-Gvern Amerikan?

ONOR. ANDY ELLUL: X’għandu x’jaqsam!? Aħna qegħdin hawn biex neżaminaw ir-rapport tal-Uffiċċju tal-Awditur Ġenerali. Ejjew inżommu naqra mal-parametri ta’ dan il-Kumitat. Issa billi qgħadt toqgħod tiġi tikkwotali x’qal rapport tal-...!?  Bir-rispett kollu...

IĊ-CHAIRPERSON: Jien qed naqra x’qal il-Gvern Amerikan u qed nistaqsi lil Dr Muscat...

ONOR. ANDY ELLUL: Il-gazzetti u l-ġurnalisti diġà jafuha din l-istorja. (Interruzzjonijiet)

ONOR. ALEX MUSCAT: U l-Awditur, meta staqsejtu point blank, qallek le.

ONOR. ANDY ELLUL: Forsi tinqabad u joqogħdu jikkwotawha. Hekk trid? Dan il-kumitat se nrenduh għall-politika...

IĊ-CHAIRPERSON: Jien se nagħmel id-domanda. Jekk trid twaqqafli d-domanda taf li hemm mekkaniżmu kif tagħmel dan.  Ħudha għall-vot. Jien għamilt id-domanda.

ONOR. ANDY ELLUL: Tajjeb. Mela kompli għaddej!

IĊ-CHAIRPERSON: Triq twaqqafha b’vot?

ONOR. ANDY ELLUL: Le, le. Kompli aġixxi b’dan il-mod. Qed tilħaq il-livell tal-preċedessur tiegħek.

IĊ-CHAIRPERSON: Għamilt domanda, issa naraw x’inhi r-risposta.

DR JOSEPH MUSCAT: Naħseb li sinjal li l-Gvern Amerikan jaf xi ħaġa li la naf jien, la jafha l-Awditur, u lanqas tafha l-inkjesta pubblika. X’jafu u x’ma jafux mhux lili trid tistaqsi.

IĊ-CHAIRPERSON: Imma qatt saret xi forma ta’ kommunikazzjoni biex tara jekk hemmx xi ħaġa jew le f’dan kollu?

DR JOSEPH MUSCAT: 2021!

IĊ-CHAIRPERSON: Iva, imma jekk tara li hemm implikazzjonijiet ta’ ministru u Chief of Staff tiegħek...
DR JOSEPH MUSCAT: Taħseb inti li jekk jien immur nistaqsi lill-Gvern Amerikan mistoqsija fuq terzi, se jweġbuni?

IĊ-CHAIRPERSON: Qatt kien hemm xi forma ta’ kuntatt miegħek mill-Gvern Malti biex jiġi kkjarifikat dan il-punt?

DR JOSEPH MUSCAT: Jien m’iniex il-Prim Ministru ta.

IĊ-CHAIRPERSON: Jien qed nistaqsik jekk il-Prim Ministru ta’ dak iż-żmien, Robert Abela, li għadu Prim Ministru llum, qattx għamel kuntatt miegħek dwar din il-biċċa xogħol tal-istqarrija.

DR JOSEPH MUSCAT: Għaliex għandu jagħmel kuntatt miegħi dwar din l-istqarrija? L-istqarrija qed issemmi lili?

IĊ-CHAIRPERSON: Qed issemmi liċ-Chief of Staff tiegħek, u qed issemmi lill-Ministru responsabbli minn dan il-portafoll tal-enerġija.

DR JOSEPH MUSCAT: Li kieku l-Gvern Amerikan ried jgħid xi ħaġa fil-konfront tiegħi, kien iżidni ma’ dik il-lista.

IĊ-CHAIRPERSON: Imma qed nistaqsik dwar il-construction... Hawn ċara iswed fuq l-abjad. Government contract... The buck stops with you. Nikkwota:

“...government contract for the construction of a power plant and related services in exchange for kickbacks and bribes.”.

DR JOSEPH MUSCAT: Lil min qed tistaqsini jekk irnexxilix inkellem? Lill-Gvern Amerikan, jew lill-Gvern Malti?

IĊ-CHAIRPERSON: Jien qed nistaqsik ippruvajtx titkellem mal-Gvern Amerikan, u inti qed tgħidli li m’għandekx għalfejn. Però issa qed nistaqsik jekk almenu l-Gvern għamilx xi kuntatt miegħek biex jikkjarifika din il-pożizzjoni li ttebba’ isem pajjiżna. 

DR JOSEPH MUSCAT: Fuqxiex irid jagħmel kuntatt miegħi l-Gvern Malti?

IĊ-CHAIRPERSON: Għax kif għedt inti stess, the buck stops with you, Dr Muscat.

DR JOSEPH MUSCAT: Issa din id-darba qbadt ma’ din! Il-Gvern Malti, if anything, jagħmel kuntatt mal-Gvern Amerikan, kif nimmaġina li sar. Għaliex għandu jagħmel kuntatt miegħi? Li kieku hemm allegazzjoni fil-konfront tiegħi, forsi nifhimha, imma m’hemmx allegazzjoni fil-konfront tiegħi. Jiġifieri inti taħseb li l-Gvern Amerikan, kieku kellu nofs nitfa ta’ xamma fil-konfront tiegħi, mhux se jpoġġini f’dik il-lista?  Jien qed ngħidlek li l-Gvern Amerikan qal affarijiet li jien forsi ma nafhomx, li l-Awditur ma jafhomx, u li l-inkjesta pubblika ma tafhomx.  J’Alla jgħidhom.

IĊ-CHAIRPERSON: Inti qatt ma rċevejt xi informazzjoni dwar dan ir-rigward?

DR JOSEPH MUSCAT: Le.

ONOR. GLENN BEDINGFIELD: Mr Chairman, taqbel li ntellgħu lill-Gvern Amerikan jixhed hawn?

IĊ-CHAIRPERSON: Iċċekkja mar-relazzjonijiet diplomatiċi...

ONOR. GLENN BEDINGFIELD: Le, mhux niċċekkja mar-relazzjonijiet diplomatiċi għax inti qajjimtha! 

IĊ-CHAIRPERSON: Jekk trid tivverbalizzaha, vverbalizzaha, però ċċekkja ftit mal-Ministru għall-Affarijiet Barranin u d-diplomazija f’dak ir-rigward. 

ONOR. GLENN BEDINGFIELD: Imissek iċċekkjajt inti qabel ġejt...

ONOR. ANDY ELLUL: Lanqas kellek tagħmilha din il-mistoqsija, bir-rispett kollu. Imbilli toqgħod tiġi... Kont miexi tajjeb jaħasra, u erġajt waqajt għall-ballun partiġġan politiku.

IĊ-CHAIRPERSON: Jien staqsejt domanda dwar stqarrija pubblika. Jekk tridu ttellgħu xhieda, għandkom id-dritt kollu tagħmlu dan.

Dr Muscat, jiġifieri inti qatt ma rċevejt informazzjoni li tikkundanna lil Keith Schembri u Konrad Mizzi f’dan ir-rigward, kif qal il-Gvern Amerikan.

DR JOSEPH MUSCAT: Naħseb li anke inti lanqas taf x’qed tistaqsini. 

IĊ-CHAIRPERSON: Qed nistaqsik jekk qattx irċevejt informazzjoni li tikkundanna lil Konrad Mizzi u lil Keith Schembri, kif għamel il-Gvern Amerikan li kkundannahom.

DR JOSEPH MUSCAT: Informazzjoni li tikkundanna mingħand min irid nirċeviha?

IĊ-CHAIRPERSON: Ma tafx minn fejn tasal informazzjoni?

DR JOSEPH MUSCAT: Onestament ma nafx x’qed tistaqsi. Jekk qed tgħidli jekk il-Gvern Amerikan...

IĊ-CHAIRPERSON: X’diffikultà qed issib biex tgħidli le?

DR JOSEPH MUSCAT: Jekk qed tistaqsini jekk il-Gvern Amerikan qattx għamel kuntatt miegħi fuq dan il-każ ngħidlek le. Jekk tistaqsini jekk qattx għamilt kuntatt mal-Gvern Amerikan fuq dan il-każ, ngħidlek le.

IĊ-CHAIRPERSON: Jien qed nistaqsik jekk qattx waslitlek informazzjoni li tikkundanna lil Keith Schembri u lil Konrad Mizzi, u inti m’għamilt xejn.

DR JOSEPH MUSCAT: Le.

IĊ-CHAIRPERSON: Dak kollox. Dik hija r-risposta li ridt.

ONOR. GRAHAM BENCINI: Dr Muscat, ħa nagħmillek mistoqsija fuq dak li għedt int. Kemm-il darba għedtilna li għad għandek fiduċja f’Dr Konrad Mizzi u fl-eks Chief of Staff tiegħek, Keith Schembri. Wara dan li qralek iċ-Chairman, jiġifieri li dawn iż-żewġ persuni ħarġet public designation kontrihom mill-Gvern Amerikan, għad għandek fiduċja fihom?

DR JOSEPH MUSCAT: Onor. Bencini, il-mistoqsija għamiltuhieli wara li ħareġ dak l-istatement. L-istatement ma sirtx naf bih għax qrahuli ċ-Chairman, imma ili naf bih minn mindu ħareġ, jiġifieri mill-2021. Intom għamiltuli l-mistoqsija fl-2023. What has been stated doesn’t make any difference.

ONOR. GRAHAM BENCINI: Jiġifieri r-risposta tiegħek hija iva. Grazzi.

IĊ-CHAIRPERSON: Dr Muscat, inti għedt li ma kontx f’din il-lista tal-Gvern Amerikan, għax il-lista tal-Gvern Amerikan fl-istqarrija kienet limitata għaċ-Chief of Staff tiegħek, Keith Schembri, u għall-Ministru għall-Enerġija, Konrad Mizzi. Però mbagħad kien hemm lista oħra tal-“2019 Person of the year in organised crime and corruption”, li tagħmel riferenza ta’ għalfejn waslu sabiex dik is-sena jinnominawk bħala l-person of the year in organised crime and corruption, u qalu li: 

“They revealed that two Maltese politicians – Schembri and Konrad Mizzi, Muscat’s former energy minister – expected to receive payments from 17 Black through companies they owned in Panama. They also found that another Fenech-owned company had won a key government concession to build a large power plant.”.

Issa din id-darba qed issir riferenza diretta għalik, u se nippreżentaha ħalli tkun fir-records ukoll. F’dan ir-rigward, il-fatt li jissemmew ċar Muscat, power station u korruzzjoni, l-istess...?

DR JOSEPH MUSCAT: Il-problema li għandi hija li qatt ma rċevejtu t-trophy tagħhom għax qatt ma bagħtuhuli! 

IĊ-CHAIRPERSON: Prosit tar-risposta serja li tajt lil dan il-Kumitat.

DR JOSEPH MUSCAT: La għamiltli mistoqsija li totalment toħroġ mir-remit, bilfors irrid inwieġbek b’dan il-mod. Jiddispjaċini. Dak kien sar lobbying, minn ċerti persuni li naf min huma, biex of all people fid-dinja jien nispiċċa fuq din il-lista flimkien ma’ Putin, Trump u oħrajn. Possibbli li b’Malta għandhom ċans li jaħlu l-ħin dawn? Imma nsomma, saret hekk, qiegħed f’dik il-lista, tagħmilli ħajti ftit miżerja kull darba li jkolli nagħmel x’imkien bid-due diligence, għax ikolli nispjega kollox, eċċ., imma jkun hawn min jehda b’dawn l-affarijiet.

IĊ-CHAIRPERSON: Jiġifieri din li inti tidħol f’din il-lista kienet lobbying.

DR JOSEPH MUSCAT: U mela x’kienet!? Mhux lobbying!

IĊ-CHAIRPERSON: Ma kienx hemm xi fatti kif qed ngħidu...? Jiġifieri għandek il-Gvern Amerikan li kkundanna liċ-Chief of Staff tiegħek u lill-Ministru għall-Enerġija... 

DR JOSEPH MUSCAT: Kieku fatti, mod ieħor. Mela fatti għax ikollok lista bħal dik? Insomma, ma ġara xejn.

IĊ-CHAIRPERSON: Fir-rigward tar-rapport tal-NAO... (Interruzzjonijiet)  Se nerġa’ nikkjarifika l-punt għal kulħadd. Aqraw ir-remit ta’ dan il-Kumitat u taraw kif il-Kumitat mhuwiex limitat biss għar-rapport tal-Awditur Ġenerali.

ONOR. ALEX MUSCAT: Nafuh sewwa r-remit ta’ dan il-Kumitat. 

IĊ-CHAIRPERSON: Mela m’hemmx għalfejn noqgħod nispjegahulkom.

ONOR. ALEX MUSCAT: Spjegahulek l-Ispeaker għal kemm-il darba.

ONOR. ANDY ELLUL: Tista’ tistaqsi fuq policy tal-Gvern? Naqblu li le?

IĊ-CHAIRPERSON: Għalfejn le? Minn fejn toħroġ?

ONOR. ANDY ELLUL: Jiġifieri inti qed tgħid li tista’ tiskrutinja l-policies tal-Gvern? Għandek żball.

IĊ-CHAIRPERSON: Inti għedtli jekk nistax nistaqsi. U jien qed nistaqsi. Jien qed nara d-deċiżjonijiet politiċi u amminstattivi ta’ dak iż-żmien. Dak li qed tagħmel.

DR JOSEPH MUSCAT: Li mhumiex fir-remit tiegħek.

IĊ-CHAIRPERSON: Le.

ONOR. ANDY ELLUL: Għandu dritt ma jirrispondikx.

IĊ-CHAIRPERSON: Għandu dritt ma jirrispondix jekk ikun se jinkrimina lilu nnifsu. Imma nsomma, jekk se noqogħdu nilagħbu bil-gambetti proċedurali kif tħobbu tagħmlu...

ONOR. ANDY ELLUL: Għandek żball.

IĊ-CHAIRPERSON: Wara li ħareġ dan ir-rapport tal-NAO, rigward punti varji li m’iniex se noqgħod insemmihom kollha għax dornihom ħafna fid-domandi li għamilna...  F’dan ir-rigward, il-Prim Ministru preżenti, Robert Abela, qatt ġie fuqek u staqsik għal xi punt ta’ kjarifika dwar ElectroGas?

DR JOSEPH MUSCAT: Jien qrajthom sewwa l-Ordnijiet Permanenti, u naf li inti għandek dritt li tistaqsi kwalunkwe mistoqsija li trid, imma trid tħares lejn il-mandat ta’ dan il-Kumitat. Il-mandat ta’ dan il-Kumitat huwa l-erarju pubbliku. Dak li qed tistaqsini assolutament m’għandux x’jaqsam ma’ dan, imma xorta se nwieġbek. It-tweġiba tiegħi hija li dak li jingħad bejni u bejn persuna oħra, f’dan il-każ il-Prim Ministru, m’huwa affari ta’ ħadd. Jien ma mmurx noqgħod nitkellem quddiem in-nies dwar dak li nkun qed ngħid ma’ persuna oħra.

IĊ-CHAIRPERSON: Dwar ElectroGas qed nitkellmu.

DR JOSEPH MUSCAT: Allura? Billi dwar ElectroGas? Jiġifieri jien nista’ niġi nistaqsik x’tgħid mal-Kap tal-Oppożizzjoni?

IĊ-CHAIRPERSON: Qed nistaqsik f’ambitu li dan il-Kumitat qed jinvestiga l-awarding tal-kuntratt ta’ ElectroGas.  Jien naħseb li korrispondenza u diskussjoni bejn Prim Ministru u eks Prim Ministru hija ta’ rilevanza għal dan il-Kumitat. Le?

DR JOSEPH MUSCAT: Jekk trid staqsi lill-Prim Ministru; min-naħa tiegħi ma noqgħodx nitkellem dwar diskussjonijiet li jkolli ma’ terzi. Dan kien jgħodd anke fil-każ ta’ diskussjoni mal-preċedessur tiegħi, Dr Gonzi. U nieqaf hemmhekk. Id-diskussjonijiet li kelli ma’ Dr Gonzi fuq ħafna affarijiet qatt ma mort insemmihom. La jien, u lanqas hu.

IĊ-CHAIRPERSON: Jien qed nistaqsik dwar ElectroGas.

DR JOSEPH MUSCAT: Iva, grazzi. Nista’ nsemmilek affarijiet ferm iktar delikati minn ElectroGas li tkellimna dwarhom.

IĊ-CHAIRPERSON: Iva, kemm-il darba ntqal li kien hemm dawn il-konverżazzjonijiet, imma jien qed nistaqsik dwar il-kommunikazzjoni bejn il-Prim Ministru preżenti u l-eks Prim Ministru, li huwa inti, fir-rigward ta’ ElectroGas.

DR JOSEPH MUSCAT: U weġibtek.

IĊ-CHAIRPERSON: Ma tridx tirrispondi lil dan il-Kumitat dwar dan il-punt. (Interruzzjonijiet) Jiġifieri lanqas xi forma ta’ handover ma kien hemm fir-rigward ta’ ElectroGas?

DR JOSEPH MUSCAT: Il-kwestjoni ta’ ElectroGas kienet diġà spiċċat għal kollox, il-kontijiet kienu diġà roħsu, u l-kwestjonijiet fir-rigward tal-problemi li seta’ kien hemm fir-rigward tal-implimentazzjoni tas-sistema, ma kenux jeżistu. Fil-fatt għadna sal-lum bil-kontijiet irħas, parti minħabba ElectroGas, u parti minħabba s-sussidju li jagħti l-Gvern illum il-ġurnata.

IĊ-CHAIRPERSON: Meta tara dan kollu...  Dorna x-xhieda u kemm-il darba għamiltlek riferenza għal inkonsistenzi bejn dak li qed tgħid inti u, pereżempju, il-konklużjoni tal-imħallfin, dak li qal is-Sur Camilleri, dak li qal il-Prof. Scicluna, u issa kellna l-inkonsistenza bejn dak li qed tgħid inti u dak li qal Dr Mizzi fir-rigward tad-deċiżjoni.

ONOR. ALEX MUSCAT: Ma kienx hemm u kkoreġejtek.

IĊ-CHAIRPERSON: Mela kkwotali minn ħa dik id-deċiżjoni, għax sal-lum għadu ħadd ma...

ONOR. ALEX MUSCAT: Żbaljajt. Ma ġara xejn. Mhux l-ewwel darba li żbaljajt bħala Chairman ta’ dan il-Kumitat ...

IĊ-CHAIRPERSON: Għidli min ħa dik id-deċiżjoni.

ONOR. ALEX MUSCAT: Enemalta. Qiegħda fit-transcript li għandek f’idejk. Dawwar il-paġna u taraha. Kun leali lejn il-fatti. Inqbadt u taf li nqbadt! Kun leali lejn il-fatti!

ONOR. ANDY ELLUL: Daqs ta’ qablek gwapp!

IĊ-CHAIRPERSON: Ħa nikkwotalek mit-transcript:

“IĊ-CHAIRPERSON: Dr Mizzi, ma rrispondejthiex. Dort it-transcripts kollha u nista’ ngħidlek li ma rrispondejthiex. Jekk trid ngħidlek il-laqgħat kollha. Ma rrispondejthiex. X’diffikultà għandek billi tgħid min? 

DR KONRAD MIZZI: Għax jien ma kontx involut fid-deċiżjoni. 

IĊ-CHAIRPERSON: Ma kontx involut inti? 

DR KONRAD MIZZI: Fid-decision? No. 

IĊ-CHAIRPERSON: Taf min ħadha d-deċiżjoni?

DR KONRAD MIZZI: No.”.

ONOR. ALEX MUSCAT: Dawwar il-paġna u kompli aqra.

IĊ-CHAIRPERSON: Imbagħad jispjega.

ONOR. ALEX MUSCAT: Imbagħad hemmhekk jispjegaha.

IĊ-CHAIRPERSON: Allura gideb?

ONOR. ALEX MUSCAT: Meta taqra, aqra kollox, u meta tikkwota, ikkwota kollox. (Interruzzjonijiet)

ONOR. ANDY ELLUL: Daqs ta’ qablek gwapp! Ħaduk over tal-establishment!

IĊ-CHAIRPERSON: Dr Muscat, kif diġà għedtlek, meta dorna dak kollu li ġie a konjizzjoni ta’ dan il-Kumitat, li ħareġ fil-pubbliku anke mill-inkjesta pubblika... (Interruzzjonijiet) Iva, bil-highlighter.

ONOR. GRAHAM BENCINI: Ejja ħa nkomplu.

ONOR. ANDY ELLUL: Kun oġġettiv! Tħallihomx jinfluwenzawk tal-istablishment.

IĊ-CHAIRPERSON: Dr Muscat, meta għedtlek li hemm tliet imħallfin li qalu “hekk”, hemm il-Prof. Scicluna li qal “hekk”, u hemm is-Sur Alfred Camilleri li qal “hekk”; inti għedtli: imma jien għedt “hekk”.  U għelibt il-miżinn in-naħa tiegħek. Illum rajna wkoll il-biċċa xogħol ta’ Dr Mizzi jgħid mod u inti tgħid mod ieħor. Illum, meta tħares lura, tgħid li għandek xi rimors fid-deċiżjonijiet li ħadt dwar ElectroGas?
DR JOSEPH MUSCAT: Jien naħseb li iktar milli ngħidlek jien, nistieden lil dan il-Kumitat jitlob lill-NAO jagħmel cost benefit analysis ta’ ElectroGas u tal-proġett kollu minn mindu bdiet taħdem sal-lum il-ġurnata. Hemmhekk inkun nista’ ngħidlek jekk għandix rimors jew le. Jien naħseb li kienet deċiżjoni tajba. Nistiednek biex bħala Kumitat tiftehmu li l-NAO jagħmel cross benefit analysis ħalli n-nies ikunu jaf bil-fatti jekk dan il-proġett kienx ta’ benefiċċju għall-familji u għan-negozji, jew le. 

IĊ-CHAIRPERSON: Taf li hemm l-Istanding Orders kif tista’ ssir tali talba, u m’iniex se noqgħod ngħidlek...

ONOR. GLENN BEDINGFIELD: Jekk naqblu nistgħu nagħmluha. 

IĊ-CHAIRPERSON: Tafu kif tista’ ssir. Jekk tridu tagħmluha, agħmluha.

ONOR. ANDY ELLUL: Ma taqblux?

IĊ-CHAIRPERSON: Aħna kemm-il darba morna għand l-NAO u tlabnihom... U saru investigazzjonijiet fejn hemm bżonn.

ONOR. GLENN BEDINGFIELD: Taqblu li ssir bħala Kumitat?

IĊ-CHAIRPERSON: Itolbuha. Aħna kemm-il darba għamilna talbiet lill-NAO għal investigazzjonijiet.

ONOR. GRAHAM BENCINI: Agħmluha intom!

ONOR. GLENN BEDINGFIELD:  Imma taqblu li għandha ssir?

IĊ-CHAIRPERSON: Hemm l-iStanding Orders, u jekk tridu tagħmluha, tistgħu tagħmluha.

ONOR. GLENN BEDINGFIELD:  Jiġifieri ma tridx tagħmilha inti. 

ONOR. ANDY ELLUL: Ma tridux naraw kemm iffranka l-poplu Malti fuq il-kontijiet tad-dawl u l-ilma?

ONOR. GRAHAM BENCINI: Agħmilha inti!

ONOR. ANDY ELLUL: Ma tridux tkunu tafu kemm iffrankaw in-nies?

ONOR. GLENN BEDINGFIELD: Ħalli nagħmel proposta. Ejjew nissospendu ftit, mur ikkonsulta, ara jħallukx, u ejja lura u għedilna jekk ħallewkx tagħmel din it-talba jew le. Tajjeb? (Interruzzjonijiet)

IĊ-CHAIRPERSON: Għalaqna bil-banda. Dr Muscat...

ONOR. GLENN BEDINGFIELD: Le, m’għalaqna bil-banda xejn. Għalaqna suppost bi proposta serja...

ONOR. ANDY ELLUL: Jiġifieri l-Oppożizzjoni ma taqbilx...

ONOR. GRAHAM BENCINI: Agħmilha inti!

ONOR. ANDY ELLUL: ...li ssir analiżi biex inkunu nafu kemm il-familji Maltin iffrankaw u qegħdin jiffrankaw. L-Oppożizzjoni ma tridx li jsir dan l-eżerċizzju.

ONOR. GRAHAM BENCINI: Għandkom id-dritt kollu tagħmluha intom.

ONOR. ANDY ELLUL: Taf xi tridu intom? Toqogħdu tmorru tagħmlu ċ-ċerimonji biex iġibukom...

ONOR. GRAHAM BENCINI: Fil-kas mur għamilha inti ċ-ċerimonja!

ONOR. ANDY ELLUL: Aħna kumitat serju.

ONOR. GRAHAM BENCINI: Iva. Morru intom agħmlu ċ-ċerimonja.

ONOR. ANDY ELLUL:  Aħna nirrispettawh lil dan il-Kumitat.

IĊ-CHAIRPERSON: Ħalli nispjegalkom, la ma tridux tfittxu, kif tista’ tintalab investigazzjoni.

ONOR. GLENN BEDINGFIELD:  Għedilna, ħu paċenzja!

IĊ-CHAIRPERSON:  Ħa ngħidilhom.  Kulma tridu huwa li tliet Membri ta’ dan il-Kumitat imorru għand l-Awditur Ġenerali u jitolbuh jagħmel dan l-eżerċizzju.

ONOR. ANDY ELLUL: Aħna se nagħmluha.

IĊ-CHAIRPERSON: Mela agħmluha.

ONOR. ANDY ELLUL: Imma intom taqblu magħna?

IĊ-CHAIRPERSON: Għandkom id-dritt kollu. Agħmluha.

ONOR. GRAHAM BENCINI: M’għandkomx għalfejn tistaqsu lilna.

ONOR. ANDY ELLUL: Intom Membri tal-Kumitat bħalna.  (Interruzzjonijiet)

ONOR. ALEX MUSCAT: Ma jinteressakomx tkunu tafu jekk il-poplu ffrankax flus jew le?

IĊ-CHAIRPERSON: Intom tafu...

ONOR. ANDY ELLUL: It-tlieta li intom ma tridux li jsir dan l-eżerċizzju? L-Oppożizzjoni ma tridx li jsir eżerċizzju biex naraw kemm il-poplu ffranka flus. (Interruzzjonijiet)

IĊ-CHAIRPERSON: Ma ressaqtux xhud wieħed u issa se tiġu tgħidu...

ONOR. GRAHAM BENCINI: X’għandu x’jaqsam li aħna Membri bħalkom!? Ħallina!

IĊ-CHAIRPERSON: It-talba lill-Awditur Ġenerali biex isir dan ir-rapport saret mill-Oppożizzjoni...

ONOR. GLENN BEDINGFIELD: Ma ressaqniex xhieda għax għadkom għaddejjin bix-xhieda tagħkom.

ONOR. ALEX MUSCAT: Ma ressaqniex xhieda għax għadkom għaddejjin bix-xhieda tagħkom. (Interruzzjonijiet) Tibżax, se jaslu x-xhieda tagħna wkoll. Fadlilna ħafna. Serraħ rasek.

ONOR. GLENN BEDINGFIELD: Meta tgħidulna li spiċċajtu x-xhieda tagħkom aħna nkunu nistgħu ntellgħu x-xhieda tagħna. Safejn naf jien hekk jimxi dan il-Kumitat. Tgħallimni inti, Sur Chairman, għax tmur il-konferenzi barra, u titgħallem, u tiġi lura hawnhekk u tgħidilna, tgħallimna, u turina kif isiru l-affarijiet!  Inti trid tgħidhomlna dawn l-affarijiet, għax aħna, bir-rispett kollu, ma nafuhomx.
IĊ-CHAIRPERSON:  Tajjeb. Għalhekk għadni kif għedtlek kif tagħmel investigazzjoni. Jekk trid tagħmilha, agħmilha.

ONOR. GLENN BEDINGFIELD: Ħa nagħmilha. Serraħ rasek.

IĊ-CHAIRPERSON: Tajjeb. Agħmilha. Dr Muscat, jien għalissa m’għandix iktar domandi. Jekk ikun hemm bżonn, nerġgħu nsejħulek.

DR JOSEPH MUSCAT: Xtaqt nirriferi, jekk nista’, għal punt ieħor li staqsejtuni dwaru l-aħħar darba u li ħsibt li llum se tistaqsuni dwaru wkoll.

IĊ-CHAIRPERSON: Mela le, għandek il-ħin kollu.

DR JOSEPH MUSCAT: Dwar ir-riżultati ta’ Enemalta lill-Onor Bencini kont għedtlu li ma jistax jieħu r-riżultati ta’ sena waħda ta’ Enemalta fl-astratt. L-Onor. Bencini jidhirli li kkwota riżultati tal-2022. Jien m’għandix aċċess għar-riżultati tal-2022, u ma jidhirlix li huma pubbliċi, però m’iniex se nikkontesta jekk in-numri li ssemmew humiex veri jew le. 

ONOR. GRAHAM BENCINI: Kienu fil-pubbliku.

DR JOSEPH MUSCAT: Le, mhumiex pubbliċi. Onor. Bencini, inti kkwotajt rapport li qed jgħid li Enemalta tilfet €35 miljun. 

ONOR. GRAHAM BENCINI: Jekk hu rapport, allura kien fil-pubbliku.

DR JOSEPH MUSCAT: Jien mort infittex l-accounts ta’ Enemalta, u sibt li l-aħħar accounts available ta’ Enemalta huma tal-2020. Jien m’iniex qed ngħid li l-figuri li kkwotajt humiex veri, għax ma nafx, però jien ma nistax ngħid li l-figuri ħaduhom mill-accounts; ma nafx minn fejn ġabuhom. La qed ngħid li mhumiex veri, u lanqas qed ngħid li huma veri. Dakinhar kont għedt li wieħed irid jieħu kuntest, u ġbart ftit il-figuri fir-rigward ta’ Enemalta.

IĊ-CHAIRPERSON: Minn meta sa meta?

DR JOSEPH MUSCAT: Mill-2009. 

IĊ-CHAIRPERSON:  Sa meta?

DR JOSEPH MUSCAT:  Jien sibt sal-2019. 
ONOR. GRAHAM BENCINI: Tal-2020 u 2021 ma sibthomx?

DR JOSEPH MUSCAT: Le, ma sibthomx. 

ONOR. GRAHAM BENCINI: Mhux qegħdin online?

DR JOSEPH MUSCAT: Le. Almenu jien ma sibthomx.

ONOR. GRAHAM BENCINI: U lanqas tal-2020?

DR JOSEPH MUSCAT: Iva, tal-2020 sibthom. Fl-2009 Enemalta, li kienet tinkludi l-Petroleum Division, liema diviżjoni kienet tagħmel il-qligħ, tilfet €45 miljun. Fl-2010 tilfet €21.6 miljun, fl-2011 tilfet €24.9 miljun, fl-2012 l-Electricity Division waħedha tilfet €69 miljun, u jekk iddaħħal il-qligħ tal-Petroleum Division it-telf jinżel għal €47 miljun, fl-2013 Enemalta tilfet €75 miljun, u jekk iddaħħal il-Petroleum Division it-telf jinżel għal €31.6 miljun, fl-2014 Enemalta tilfet €18.3 miljun, fl-2015 Enemalta qalgħet €19.6 miljun, fl-2016 qalgħet €46.7 miljun, fl-2017 qalgħet €44.2 miljun, fl-2018 qalgħet €7.1 miljun, u fl-2019 tilfet €4 miljun. Jiddispjaċini li l-figura li ktibt jien tal-2020 mhijiex ċara, imma skont kif qed naraha jien Enemalta tilfet €12-il miljun, but I need to verify this figure.

IĊ-CHAIRPERSON: Din hija s-cycle li spjega s-Sur Camilleri fix-xhieda tiegħu. Qalilna li it’s a cycle.

DR JOSEPH MUSCAT: Imma s-cycle l-ieħor kien ħa snin twal. Li qed ngħid jien huwa li wieħed ma jistax jiġi jgħid x’tilfet Enemalta f’sena waħda. Fil-verità, id-drabi li Enemalta għamlet qligħ mis-snin disgħin – u naħseb li anke mis-snin tmenin – ‘il hawn, kienet fiċ-ċiklu bejn l-2015 u l-2018. Jiġifieri żgur mhux forsi, li dan kien perjodu...

IĊ-CHAIRPERSON: Qed titfa’ f’dell ikrah il-Prim Ministru ta’ bħalissa.

DR JOSEPH MUSCAT: Le, qed nitfa’ f’dell ikrah lill-prim ministri ta’ qabel.

IĊ-CHAIRPERSON: Anke ta’ warajk.

DR JOSEPH MUSCAT: Fl-2019 jien kien hemm.
IĊ-CHAIRPERSON: Erġa’ aqra l-aħħar tlieta.

DR JOSEPH MUSCAT: Fl-2019 jien kien hemm.

IĊ-CHAIRPERSON: Imbagħad ta’ wara?

DR JOSEPH MUSCAT: Ma nafx x’kien hemm f’ta’ wara.

ONOR. GLENN BEDINGFIELD:  Dr Muscat, bejn l-2013 u l-2019 żgur li kien hemm is-surcharge.  Dan ikun inkluż fil-...?

DR JOSEPH MUSCAT:  Is-surcharge kienet inkluża. Fl-2008 in-nies kienu qed iħallsu 95% surcharge, jiġifieri għall kull €100 kont, in-nies kienu jħallsu €195, u Enemalta xorta kienet qed titlef €45 miljun fis-sena.  Dak skandlu żgur!

IĊ-CHAIRPERSON:  Ma jidhirx li hawn aktar domandi, għalhekk nirringrazzjak, Dr Muscat, u nitolbok tirtira mill-kamra.

Dr Joseph Muscat u s-Sur Mark Farrugia ħarġu barra mill-kamra tal-Kumitat.
	
IĊ-CHAIRPERSON:  L-Onor. Bencini.

ONOR. GRAHAM BENCINI:  Mr Chairman, jien nixtieq nitlob il-figuri mingħand Enemalta l-actual heat rates mill-ewwel darba li bdiet topera l-power station sal-lum. (Interruzzjonijiet) Onor Ellul, qed issibha tad-daħk din?  Qed nitkellmu fuq xi ħaġa li tkellem fuqha l-ex Prim Ministru u ex Kap tagħkom.  Ma naħsibx li hija ħaġa tad-daħk jien.  Actual heat rates...

ONOR.  ANDY ELLUL:  Aħna m’għandniex Kap. Mexxej wieħed għandna.

ONOR. GRAHAM BENCINI:  ...mill-ewwel darba li operat il-power station sal-lum.

IĊ-CHAIRPERSON:  Hemm xi oġġezzjoni? Ma jidhirx li hawn għalhekk tista’ ssir it-talba. 

L-Oppożizzjoni, bħala xhud għal-laqgħa li jmiss, qiegħda tipproponi lill-NGO Friends of the Earth (FoE).  Dawn kienu ppreżentaw lil dan il-Kumitat kopja ta’ rapport tekniku dwar il-power station.  Jekk hawn xi oġġezzjoni nitlob li tiġi vverbalizzata issa.  

L-Onor. Bedingfield.
ONOR. GLENN BEDINGFIELD:   X’inhi r-rilevanza ta’ din ix-xhieda?

IĊ-CHAIRPERSON:  Kien ġie tabled rapport...

ONOR. ANDY ELLUL:  Iva, nafu li ġie tabled rapport, imma aħna qegħdin nistaqsu x’inhi r-rilevanza ta’ din ix-xhieda mar-rapport tal-Awditur Ġenerali...

ONOR. GLENN BEDINGFIELD:   Għax inkella niġu qed niddiskutu rapport ieħor.

ONOR. ANDY ELLUL:  ...għax jekk m’għandux rilevanza...  Dan ir-rapport ġiet intavolat snin wara.   Għidilna x’inhi r-rilevanza.

IĊ-CHAIRPERSON:  Jekk tagħtini ċans se ngħidlek.  Mela kif taf, l-awarding of contract lil Enemalta kien fir-rigward tal-power station tal-gass, fir-rigward tas-sistema tal-enerġija ta’ pajjiżna.  Dan ir-rapport tekniku, li ġie ppreżentat volontajament mingħand l-FoE, janalizza l-effetti ambjentali u tekniċi ta’ dik il-power station, u għalhekk naħseb li nkunu qed nonqsu jekk, bħala Kumitat, ma ngħidulhomx...

ONOR. GLENN BEDINGFIELD:   Imma dan huwa rapport differenti mir-rapport tal-Awditur.

IĊ-CHAIRPERSON:  Jekk tridu twaqqfuhom, waqqfuhom.

ONOR.  ANDY ELLUL:  Le, mhijiex kwestjoni li nwaqqfuhom.

ONOR. GLENN BEDINGFIELD:   Niddiskutuh bħala rapport intier għalih. 

ONOR. ANDY ELLUL:  Imma mhux quddiem dan il-Kumitat.  Ma tarax!  Mela... 

ONOR. ALEX MUSCAT:   Bħala eks Chairman tal-Kumitat dwar l-Ambjent, naħseb li...

ONOR. GLENN BEDINGFIELD:  M’għandux x’jaqsam mal-erarju pubbliku.

ONOR. ALEX MUSCAT:  ...m’aħniex qed nitkellmu fuq nefqa pubblika, imma se mai fuq il-kwalità tal-arja, li qed nifhem li tjiebet, allura dik hija xi ħaġa li nissuġġerilek... 

IĊ-CHAIRPERSON:  Mhux biss.
ONOR. ALEX MUSCAT:  Ippermettili.  Jien nissuġġerilek li, bħala Chairman ta’ dan il-Kumitat, tagħmel proposta – u aħna nissekondawha bla inkwiet ta’ xejn – lill-Kumitat Permanenti dwar l-Ambjent, it-Tibdil fil-Klima u l-Ippjanar tal-Iżvilupp sabiex jiddiskuti l-impatt pożittiv ambjentali li ħolqot din il-power station.

IĊ-CHAIRPERSON:  L-Onor. Cutajar.

ONOR. ROBERT CUTAJAR:  Onor. Muscat, naħseb li taf li r-remit preżenti tal-Kumitat dwar l-Ambjent ma jippermettilux jiddiskuti dak li qed tgħid inti.  Fil-fatt nista’ nikkonfermalek li l-Oppożizzjoni se nkunu qegħdin inressqu talba – għax appellajna lill-Gvern biex jagħmilha – biex ir-responsabilità u r-remit tal-Kumitat Permanenti dwar l-Ambjent, it-Tibdil fil-Klima u l-Ippjanar tal-Iżvilupp jinbidlu. U allura, għall-korrettezza, irrid nirreġistra li dak li qed jitlob l-Onor.  Muscat, illum il-Kumitat dwar l-Ambjent ma jistax jagħmlu... 

ONOR. ANDY ELLUL:  Aħseb u ara kemm jista’ jagħmlu dan il-Kumitat!

ONOR. ROBERT CUTAJAR:  Agħtini ċans, Onor. Ellul!  Jien qed ngħid li dak li qed jitlob l-Onor. Muscat sal-lum mhuwiex permess, però fl-ewwel ġimgħa li se jkun qed jiltaqa’ l-Parlament wara l-vaganzi l-Oppożizzjoni se tkun qed tressaq quddiem il-Kamra – u qiegħed nirreġistraha hawnhekk anke għall-fini ta’ midja li qed isegwu – talba sabiex ir-remit u r-responsabilità preżenti li għandu l-Kumitat dwar l-Ambjent jinbidlu b’tali mod li mhux joħorġu mil-liġi imma joħorġu mill-Istanding Orders bħall-kumitati l-oħra.  U allura sal-lum, dak li qed jgħid l-Onor. Muscat, mhuwiex permissibbli.  Jekk il-Gvern jaċċetta l-proposta li se tkun qed tressaq l-Oppożizzjoni b’mod formali – jekk hux b’mozzjoni jew bi private Members’ bill għad irridu naraw –  sabiex tiġi emendata l-liġi eżistenti dwar ir-responsabilità tal-Kumitat dwar l-Ambjent...  Jien nistenna li l-Gvern se jkun qed jaqbel biex allura jinbidlu r-responsabiltajiet ta’ dak il-kumitat b’mod li nkunu nistgħu niddiskutu kull suġġett, għax mhuwiex aċċettabbli li f’kumitat daqstant importanti, bħalma hu dak tal-ambjent u t-tibdil fil-klima, illum ma nistgħux niddiskutu suġġetti ħlief tibdil fil-local plans.

IĊ-CHAIRPERSON:  Grazzi, Onor. Cutajar.   L-Onor. Muscat.

ONOR. ALEX MUSCAT:  Jiġifieri, jekk fhimt sew, se tkunu qed tipproponu li dan ir-rapport, li huwa wieħed ambjentali mhux ta’ nefqa pubblika, jiġi diskuss fil-kumitat dwar l-ambjent.

ONOR. ROBERT CUTAJAR:   Onor. Muscat, sal-lum, dak li qed tgħid inti l-kumitat dwar l-ambjent ma jistax jiddiskutih, u allura ma nistgħux aħna ngħidu x’qed nipproponu u x’m’aħniex nipproponu fuq xi ħaġa li għadha mhijiex...

ONOR. ALEX MUSCAT: Mr Chairman, ir-rapport li ġie ppreżentat jitkellem dwar nefqa pubblika?

IĊ-CHAIRPERSON:  Dan ir-rapport kien ġie tabled u ċċirkolat mal-Membri kollha tal-Kumitat.

ONOR. ANDY ELLUL:  Dik naqblu dwarha, u r-rapport rajnih ukoll.

IĊ-CHAIRPERSON:  Mela jekk rajtu għalfejn qed tistaqsi lili fuqu!?

ONOR. ANDY ELLUL:  Ma staqsejtekx fuqu.

IĊ-CHAIRPERSON:   Lill-Onor. Muscat qed ngħid.

ONOR. ANDY ELLUL:   Jien staqsejtek fuqu?

IĊ-CHAIRPERSON: L-Onor. Muscat staqsieni.

ONOR. ALEX MUSCAT:  Jien dan ir-rapport ma rajtux, jiġifieri ma nafx x’fih, imma l-mistoqsija tiegħi hija jekk dan ir-rapport jidħolx fuq mertu ta’ nefqa pubblika.

IĊ-CHAIRPERSON:  Ir-rilevanza qiegħda hawnhekk.  Bħalissa bħala Kumitat aħna qegħdin nidħlu fir-rigward ta’ għalfejn in-nefqa pubblika marret fid-direzzjoni ta’ power station bil-gass.   Naqblu li konna qegħdin naraw l-awarding of contract ta’ Enemalta...

ONOR. GLENN BEDINGFIELD:  Id-deċiżjoni kienet ittieħdet fl-2006. (Interruzzjonijiet) Iva, fl-2006 kienet ittieħdet.

ONOR. ALEX MUSCAT:   Jiġifieri qed naqblu – għax din hija importanti – li m’aħniex qed niddiskutu dak li qed tgħid int, imma qed niddiskutu l-mod kif ġie awarded il-kuntratt...

IĊ-CHAIRPERSON:  Aħna qegħdin niddiskutu l-awarding tal-kuntratt.

ONOR. ALEX MUSCAT:  Ir-Rapport tal-Awditur.

IĊ-CHAIRPERSON:  Issa inti taf bħali li fil-proċess tat-tendering għall-awarding tal-kuntratt ħarġet il-kwestjoni ta’ li rridu nagħmlu l-bidla għall-power station tal-gass.  

ONOR. ALEX MUSCAT: Il-qalba għall-gass naturali.  Hekk hu.

IĊ-CHAIRPERSON:  Issa dik id-deċiżjoni jkollha l-effetti tagħha; hija nefqa pubblika li ħalliet l-effetti tagħha.  Kellna NGO li qalet... (Interruzzjonijiet) Jien ma nafx x’inhi l-problema.

ONOR GLENN BEDINGFIELD:  Ħalli nagħmluha ċara.  Jien m’għandi xejn kontra l-fatt li niddiskutu r-rapport tal-FoE, però ma naħsibx li dan huwa l-forum fejn għandna nagħmlu dan, għax jekk dan huwa l-forum li fih nagħmlu skrutinju tar-rapport... (Interruzzjonijiet)   Imma m’għandux rilevanza in kwantu ta’ finanzi pubbliċi.  Bħalissa aħna qed niddiskutu r-rapport tal-Awditur, u intom tridu ddaħħlu rapport ieħor, jiġifieri huwa suġġett differenti, lanqas huwa s-suġġett tar-rapport tal-Awditur.  Jien m’iniex qed ngħid li m’għandniex niddiskutuh...  L-ewwel nett, fl-opinjoni tiegħi mhuwiex ir-remit ta’ dan il-Kumitat li niddiskutuh, għax għal dak hemm il-Kumitat dwar l-Ambjent – issa tagħmlu t-talba imbagħad naraw x’jissuċċiedi – u hemm kumitati oħrajn, u anke nistgħu niddiskutuh fil-Plenarja, però ma naħsibx li rapport dwar xi ħaġa ambjentali, li m’għandu x’jaqsam xejn mal-finanzi pubbliċi, għandna niddiskutuh hawnhekk, anke għax...

IĊ-CHAIRPERSON: Ir-rapport huwa fuq il-power station.

ONOR. GLENN BEDINGFIELD:  Imma m’għandux x’jaqsam, għax anke b’rispett...

IĊ-CHAIRPERSON:  Mela m’hawnx qbil u se mmur għall-vot.

ONOR. GLENN BEDINGFIELD:  ...għall-Uffiċċju tal-Awditur Ġenerali...  Mela aħna qegħdin niddiskutu rapport, u issa se ndaħħlu rapport ieħor!   Jekk caso mai naraw li jaqa’ fir-remit...

IĊ-CHAIRPERSON:  Dan mhux rapport tal-Awditur Ġenerali.

ONOR. GLENN BEDINGFIELD:   Jien għedtlek li aħna qegħdin niddiskutu r-rapport tal-Awditur Ġenerali u intom qegħdin iddaħħlu rapport ieħor, u allura huwa suġġett ġdid;  relatat imma suġġett ġdid.  

IĊ-CHAIRPERSON:  Le.

ONOR. GLENN BEDINGFIELD:   Mhux tgħidli le, għax ir-rapport huwa fuq l-ambjent mhux fuq il-flus!

ONOR. ANDY ELLUL:  Taf li m’għandkomx raġun.

ONOR. GLENN BEDINGFIELD:  Jekk se mai naraw li huwa fir-remit ta’ dan il-Kumitat li niddiskutu dan ir-rapport ambjentali tal-FoE nagħmluh bħala suġġett tagħkom wara li tintemm id-diskussjoni dwar dan ir-rapport – u jista’ jkun li aħna jkollna xi xhieda li rridu ntellgħu – u wara li nkunu għamilna r-rapport magħżul min-naħa tagħna.  Jekk imbagħad naraw li jkun fir-remit ta’ dan il-Kumitat – għax dak m’iniex se niddeċiedih jiena – niddiskutuh bħala suġġett tagħkom f’rapport ieħor.

IĊ-CHAIRPERSON:  Dan ir-rapport ilu xi xahar quddiem dan il-Kumitat.  

ONOR. ANDY ELLUL:   M’għandux x’jaqsam.

ONOR. GLENN BEDINGFIELD:  Hemm abbozzi ta’ liġijiet li ilhom quddiem il-Parlament sena.

IĊ-CHAIRPERSON:   Mela qed nirreġistra li mhawnx qbil għat-talba tal-Oppożizzjoni...

ONOR. GLENN BEDINGFIELD:  Naħseb li għandek tirreġistra huwa li f’dan l-istadju...

IĊ-CHAIRPERSON:  Se mmur għall-vot.

ONOR. GLENN BEDINGFIELD:  Apparti milli tmur għall-vot...
ONOR. ANDY ELLUL:  Agħtih ċans jispjega ruħu! Mhux tibqa’ tgħid “se mmur għall-vot, se mmur għall-vot”! Isma’ ftit!

ONOR. GLENN BEDINGFIELD:  Aħna qed ngħidu...  Għax moħħok biex tieħu vot, biex toħroġ tgħid li aħna vvutajna kontra!
 
ONOR. ANDY ELLUL: Biex toħorġu tgħidu li l-Gvern ma jridx jiddiskuti r-rapport tal-FoE!  Hekk qed tilgħabha l-logħba.  Isma ftit x’se jgħid id-Deputat Bedingfield.

ONOR. GLENN BEDINGFIELD:  Aħna qed ngħidu li, jekk taqblu, f’dan l-istadju nissospendu d-deċiżjoni, naraw jekk dan ir-rapport huwiex fil-mansjoni ta’ dan il-Kumitat, jekk huwa fil-mansjoni ta’ dan il-Kumitat aħna ma nsibu l-ebda oġġezzjoni.  Issa jekk tridu tieħdu vot, ħudu vot.   

ONOR. ANDY ELLUL:  Tellgħuh bħala rapport tagħkom.

IĊ-CHAIRPERSON: Bir-rispett kollu, dan ir-rapport ilu quddiemna xahar, u għax ma rajtuhx intom ma jfissirx li...

ONOR. GLENN BEDINGFIELD:  Ma jfissirx li għax ilu quddiemna xahar... Ma jfissirx li jekk xi ħadd jibgħatli rapport fuq it-telephone ifisser li għandna niddiskutu t-telephones jekk dawn ma jkunux parti mill-mansjoni ta’ dan il-Kumitat!

IĊ-CHAIRPERSON:  Jekk tkun qed tinvestiga n-nefqa fuq it-telephones, iva jkun rilevanti.  Hawnhekk qed ninvestigaw in-nefqa fuq il-power station, u dan huwa rapport fuq il-power station.

ONOR. GLENN BEDINGFIELD:   Imma tista’ tgħidli rapport tal-FoE li jitkellem fuq l-użu tal-gass u l-ambjent, x’għandu x’jaqsam man-nefqa?  Ejjew niċċekkjaw jekk dan huwiex... 

IĊ-CHAIRPERSON:  Ħa mmur għall-vot.

ONOR. GLENN BEDINGFIELD:  Jiġifieri tant intom ostinati li lanqas tridu tipposponu d-deċiżjoni b’ġimgħa!  Tant għandkom ostinazzjoni, tant iffissati li tgħaddi tagħkom...    Aħna qed ngħidu:  ejjew nipposponu b’ġimgħa... 

IĊ-CHAIRPERSON: Ġimgħa se ddum biex tara...?

ONOR. GLENN BEDINGFIELD:  Ejjew nipposponu b’ġimgħa, niċċekkjaw jekk hux rilevanti għal dan is-suġġett, imbagħad niddeċiedu wara.

IĊ-CHAIRPERSON:  Anke jekk tagħmel bħat-tfal u tara l-faċċata, tinduna li hemm ritratt tal-power station daqsiex!

ONOR. GLENN BEDINGFIELD:   Mela aħna issa qed nimxu bir-ritratti!? Mela jekk jien immur nieħu ritratt quddiem il-power station tiddiskutu lili!  Jekk immur nieħu selfie quddiem il-power station se tiddiskutu lili!?

IĊ-CHAIRPERSON:  Se mmur għall-vot.  Dawk kollha favur li l-FoE jissejħu bħala x-xhud li jmiss fl-investigazzjoni bħalissa relatata mal-awarding of contract lil ElectroGas.  Dawk favur?  (Onor. Membri: Aye)  Dawk kontra? (Onor. Membri: No)

ONOR. MEMBRU:  Division. 

IĊ-CHAIRPERSON:  Ġiet irreġistrata “no”.

ONOR. ALEX MUSCAT:  Ta’ persuna waħda s’issa. Aħna se nitolbu...

ONOR. ROBERT CUTAJAR:  X’jiġifieri ta’ persuna waħda?  In-“no” ħarġet min-naħa tal-Gvern, mhijiex kwestjoni ta’ persuna waħda.

ONOR. GLENN BEDINGFIELD:  Jien għedt “no”, għax il-proposta tiegħi hija li almenu niċċekkjaw ir-rilevanza tar-rapport, għax la intom, bir-rispett kollu lejkom, ma tgħidulna x’inhu rilevanti, u lanqas aħna ma nistgħu nimponu.  Issa jien ma nixtieqx nimponi għax aħna qegħdin fil-maġġoranza, imma qed nipprova nkun fair magħkom...

IĊ-CHAIRPERSON:  Imbagħad kif neħlu fil-burokrazija!

ONOR. GLENN BEDINGFIELD:   ...imma iintom m’intomx tkunu... (Interruzzjonijiet) Bir-rispett kollu, intom qed tmorru għall-vot.  Jien qed ngħidlek: ejjew nissospendu u niddiskutuh.  Jien għadni ma rajtux ir-rapport; li naf s’issa huwa li dan ir-rapport huwa dwar il-gass u dwar l-ambjent.

IĊ-CHAIRPERSON:  Bħalissa lanqas biss suppost hawn diskussjoni.
ONOR. GLENN BEDINGFIELD:  Aħna nistgħu nimponu ruħna u nitolbu vot, imma m’aħniex nagħmlu hekk.

IĊ-CHAIRPERSON: Intom tafu li bħalissa lanqas suppost qed niddiskutu għax qegħdin nivvutaw?

ONOR. ROBERT CUTAJAR:  Onor. Bedingfield, għall-korretezza – u inti tgħallimni għax kont Whip ukoll –...

ONOR. GLENN BEDINGFIELD:  U x’ngħallmek jien!  Jien ma naf xejn!

ONOR. ROBERT CUTAJAR:  Imma taf li qiegħed out of order. 

ONOR. GLENN BEDINGFIELD:   Lanqas xejn.

ONOR. ANDY ELLUL:  Lanqas tajtuh ċans!

ONOR. ROBERT CUTAJAR:  Jekk morna għall-vot... (Interruzzjonijiet) Ma talabx dikjarazzjoni tal-vot.  Jekk morna għall-vot, awtomatikament qiegħed out of order.  Il-vot ittieħed.  Milli fhimt jien, u qiegħed irreġistrat, wieħed biss qal “no”, u allura qed  nifhem li t-tlieta l-oħra, jew qed tastjenu, jew qegħdin tivvutaw favur magħna.  Il-vot ittieħed u allura qegħdin out of order għax wara li jittieħed il-vot ma tistax tagħmel dikjarazzjoni.  Id-dikjarazzjoni ssir qabel il-vot mhux wara.

ONOR. ALEX MUSCAT:  Ippermettili ftit.

ONOR. GLENN BEDINGFIELD:  Intom ma tajtuhx ċans jagħmilha...

ONOR. ROBERT CUTAJAR:   Mhux aħna, intom! 

ONOR. GLENN BEDINGFIELD:  ...għax kellu l-għaġġla li jmur għall-vot.

ONOR. ROBERT CUTAJAR:  Qiegħed out of order.

ONOR. ANDY ELLUL:  Din l-għaġġla kollha!

IĊ-CHAIRPERSON:  Dan huwa eżempju klassiku ta’ għalfejn jitkażaw bina li neħlu fil-burokrazija hawn ġew. (Interruzzjonijiet)  Qed nitkellmu fuq isem ta’ xhud!
ONOR. GLENN BEDINGFIELD:  Eżempju klassiku tal-arroganza tagħkom li...

IĊ-CHAIRPERSON:  Fuq il-Kummissarju nifhimkom għax kien hemm kwestjoni politika, li  xorta ma nifhimhiex, imma issa anke fuq NGO!?

ONOR. GLENN BEDINGFIELD:  Aħna qed inkunu fair u qed ngħidulkom biex naraw x’inhi r-rilevanza ta’ dan ir-rapport, imma intom ma tridux u tridu li tgħaddi tagħkom bilfors.  Din hija eżempju tal-arroganza. (Interruzzjonijiet)  Ġejtu hawnhekk illum, lanqas kellkom id-diċenza tinfurmawna minn qabel b’dan...

ONOR. GRAHAM BENCINI:  Ir-rapport ilu li ġie ppreżentat mill-5 ta’ Lulju.  

ONOR. GLENN BEDINGFIELD:   Imma kwarta ilu għedtulna li tridu tiddiskutuh!

ONOR. GRAHAM BENCINI:   Sur Chairman, nista’ nitkellem?

IĊ-CHAIRPERSON: Le, ħadd ma jista’ jitkellem għax qegħdin nivvutaw. U vvutajna.

ONOR. GRAHAM BENCINI:   Ivvutajna, diġà; tlieta favur...

IĊ-CHAIRPERSON:   Kien hawn tliet “Ayes” ta’ din in-naħa...

ONOR. ALEX MUSCAT:   Le, ma vvutajniex.

ONOR. GRAHAM BENCINI: Ivvutajna.  Intom ma vvutajtux.   

ONOR. ALEX MUSCAT:  Għadna lanqas biss ippronunċjajna ruħna.  Ma vvutajniex.

ONOR. ANDY ELLUL:   Ara veru missejtu l-qiegħ!  Ara veru missejtu l-qiegħ!  

ONOR. GRAHAM BENCINI:  Għedilna.

IĊ-CHAIRPERSON:  Triduhom jew le?

ONOR. ANDY ELLUL:  Inti gwapp daqs ta’ daqsek, nerġa’ ngħidlek. 

IĊ-CHAIRPERSON:  Daqs ta’ daqsi?

ONOR. ANDY ELLUL:  Daqs ta’ qablek. Hekk tridu tmexxuh il-PAC?  Billi tgħajjtu vot u lanqas tajtu ċans lill-Onor. Muscat jitkellem!?

ONOR. GRAHAM BENICINI: Taf li l-kollega tiegħek ivvota, jew ma tafx? (Interruzzjonijiet)  Ivvota l-kollega tiegħek.

ONOR. ALEX MUSCAT:  Mr Chairman, la bejnietna m’aħniex qed niftehmu...

ONOR. ANDY ELLUL:  Veru missejtu l-qiegħ!  Ara veru missejtu l-qiegħ!

ONOR. ALEX MUSCAT:  La bejnietna m’aħniex qed niftehmu fuq ir-rilevanza li jista’ jkollu dan ir-rapport fil-konfront ta’ nefqa pubblika marbuta mal-proġett ta’ Electrogas, allura naħseb f’din iċ-ċirkostanza l-aħjar nitolbu l-parir tal-iSpeaker biex naraw nistgħux niddiskutu dan ir-rapport b’mod addizzjonali; ir-rilevanza tiegħu u anke l-impatt finanzjarju fuq in-nefqa pubblika.

ONOR. GLENN BEDINGFIELD:  Dwar dik m’għandniex problema.

ONOR. ALEX MUSCAT:   U allura f’dan is-sens jien qed nitlob Ruling.

IĊ-CHAIRPERSON:  Il-vot ittieħed.

ONOR. ALEX MUSCAT:  Il-vot ma tteħidx.  Jien qed nitlob Ruling mingħand l-iSpeaker...

ONOR. ANDY ELLUL:  Hekk trid ittellagħhom il-voti? Dan hu l-mod demokratiku?  

IĊ-CHAIRPERSON:  Jekk intom ma tridux!

ONOR. ANDY ELLUL:  Ara veru arroganti intom.  Ara veru arroganti.  Ara veru....

IĊ-CHAIRPERSON:  Aħna f’minoranza. (Interruzzjonijiet)

ONOR. ANDY ELLUL:  Lanqas tistgħu tmissu livell ieħor ta’ arroganza!

ONOR  GRAHAM BENCINI:  Biex naraw ir-rilevanza...

ONOR. GLENN BEDINGFIELD:  Ejjew nieħdu vot ieħor.

IĊ-CHAIRPERSON:  Mhux hekk!

ONOR. GLENN BEDINGFIELD:  Mela s’issa ħadna vot biex m’għandux ikun diskuss...

ONOR. ALEX MUSCAT:  Le, ma ħadniex.

ONOR. GLENN BEDINGFIELD:  Ħalli nagħtukom ir-raġun...

IĊ-CHAIRPERSON:  Ħlejna kwarta! (Interruzzjonijiet)

ONOR. ANDY ELLUL:  Onor. Cutajar, bir-rispett kollu, inti l-Whip tagħhom, imissek tirregolahom.  (Interruzzjonijiet)   Ġejt tgħid li smajt “No” waħda biss!  Bir-rispett kollu!  Mela l-voti jittieħdu hekk!?  Kont għadek kemm għajjatt “division” inti. Hekk jittieħdu l-voti?  (Interruzzjonijiet)

ONOR. GLENN BEDINGFIELD:   Mr Chairman, jien se nressaq talba biex dan il-Kumitat imur b’dan il-każ quddiem l-iSpeaker u niddeċiedu jekk huwiex ta’ rilevanza għal dan il-Kumitat jew le. U ressaq dan għall-vot.

IĊ-CHAIRPERSON:  Tajjeb.  Jiġifieri se titolbu vot jekk titlax NGO tixhed.   

ONOR. GLENN BEDINGFIELD:   Le, din mhix kwestjoni ta’ xhieda, din hija kwestjoni ta’ rilevanza ta’ rapport u ta’ proċedura quddiem dan il-Kumitat.

IĊ-CHAIRPERSON:  X’ma jaqtgħux qalbhom in-nies mill-burokrazija ta’ hawn ġew!   

ONOR. GLENN BEDINGFIELD:   Mhux daqskemm jitkażaw bl-arroganza tiegħek l-ewwel wieħed, Mr Chairman, u ta’ sħabek li jmexxuk.

IĊ-CHAIRPERSON:   Aħna qed nagħtu vuċi.  L-Onor. Cutajar.

ONOR. ROBERT CUTAJAR:  Għall-kumment tal-Onor. Whip, għax għal ġieħna hu l-Whip ukoll ta’ sħabu, li qegħdin hawnhekk u tal-kumplament li mhumiex hawn...  

ONOR. ANDY ELLUL:  Hekk tridu tirbħuhom il-voti? Bir-rispett kollu!

ONOR. ROBERT CUTAJAR:   Agħtini ċans nispiċċa! (Interruzzjonijiet)  Onor. Ellul, nista’ nispiċċa, jekk jogħġbok?  Għax inti tfajt kumment fejn għedtli li jmissni norganizza lil sħabi.  Nassigurak li jien u sħabi hawnhekk imxejna mal-iStanding Orders, la iktar u lanqas inqas.   

ONOR. ANDY ELLUL:   Imma hekk tridu tirbħuhom il-voti?  Tgħajjtu vot mingħajr ma tajtu ċans lill-Onor. Muscat jitkellem għax iċ-Chairman tiegħek irid jitkellem hu biss!?

ONOR. ROBERT CUTAJAR:  Onor. Ellul, tista’, jekk jogħġbok, tħallini nispiċċa?  Iva, ftit rispett!  Tant m’intix korrett f’dak li qed tgħid, bir-rispett kollu – u taf li hemm rispett reċiproku – li l-Onor. Bedingfield, li qiegħed maġenbek, meta morna għall-vot kien l-ewwel wieħed li qal kontra u għajjat il-vot.  Mela allura kif tista’ tiġi tgħidli biex nirregolarizza lil sħabi?  Jien dak l-istatement nagħmlu lilek għax misskom tkellimtu bejniethom, u qabel morna għall-vot...

ONOR. ANDY ELLUL:   Mill-ewwel konna ċari aħna.

ONOR. ROBERT CUTAJAR:    Imma agħtini ċans ħalli nispiċċa!

ONOR. ANDY ELLUL:  Hekk tridu tirbħuhom il-voti? Bħat-tfal! 

ONOR. ROBERT CUTAJAR:  Imbagħad jiddeċiedu n-nies hemm barra.

ONOR. ANDY ELLUL:  Hekk tridu tirbħuhom il-voti?

ONOR. ROBERT CUTAJAR:  Imbagħad jiddeċiedu n-nies kif se nirbħuhom u ma nirbħuhomx il-voti.  Jien li qed ngħidlek hu li allura misskom tkellimtu bejnietkom biex jekk kien hemm xi dikjarazzjoni tal-vot jew ried jagħmel xi kjarifika... (Interruzzjonijiet) Mela inti, Onor. Bedingfield, kif kont ċert mill-pożizzjoni tiegħek li kont pront u għedt “no”?  Inti għedt “no” u qiegħda rreġistrata.  Tant hu hekk li aħna għajjatna “division”.  Mela allura, Onor. Ellul, irregolarizza, jekk jogħġbok, lil sħabek biex jimxu skont ir-regolamenti u skont  l-iStanding Orders, u mhux titfa’ kumment fuqi, bħala Whip tal-Oppożizzjoni, li m’għandi l-ebda problema...

ONOR. ANDY ELLUL:  X’jiġri wara d-division?

ONOR. ROBERT CUTAJAR:  Li tittieħed id-division u nattwaw dik id-deċiżjoni.

ONOR. ANDY ELLUL:  Kif għajjatt “division” inti, kien se jitkellem l-Onor. Muscat u intom lanqas tagħtuh ċans.

ONOR. ROBERT CUTAJAR:  Kellu jitkellem qabel.  Tant hu hekk li l-Onor. Bedingfield qal: Jien ivvutajt.  Din qiegħda on record, mhux qiegħed ngħidha jien. Jiġifieri, jekk jogħġobkom, ejjew nirrispettaw lil xulxin. U għall-korrettezza l-Onor. Muscat ukoll qal li wieħed biss ivvota.

ONOR. GLENN BEDINGFIELD:  Ejjew nitolbu Ruling mingħand l-iSpeaker ħalli nkunu nafu jekk hux...  X’diffikultà għandkom?

ONOR. ROBERT CUTAJAR: Ittieħed vot u ejjew nimxu mal-iStanding Orders u nirrispettaw il-vot.

ONOR. GLENN BEDINGFIELD:    Daqs kemm tirrispetaw lill-Awditur Ġenerali intom!

ONOR. ROBERT CUTAJAR:  Jiddeċiedi hu jekk nirrispettawhx jew le.

IĊ-CHAIRPERSON:  Ejjew ħa mmexxu għax ilna 20 minuta fuq isem ta’ xhud.  X’ħela ta’ ħin!

ONOR. ALEX MUSCAT:   Sinjuri, se nissuġerilkom biex taħsbu...

ONOR. ANDY ELLUL:  Veru missejtu l-qiegħ.  

IĊ-CHAIRPERSON:  Missejna l-qiegħ meta qed twaqqfu xhud milli jitla’ jixhed!?

ONOR. ANDY ELLUL:  Veru qed turu li missejtu l-qiegħ!

IĊ-CHAIRPERSON:  F’ġieħ kemm hemm!  Int qed tgħid hekk meta qed tivvutaw kontra, jew ma tridux tivvutaw, biex tiġi NGO tixhed hawnhekk?

ONOR. ALEX MUSCAT: Mr Chairman, il-Membri tal-Gvern f’dan il-Kumitat qed jagħmlu talba uffiċjali lill-iSpeaker tal-Kamra...  

ONOR. ROBERT CUTAJAR:  Kien hemm vot qabel li ttieħed u jrid jiġi rreġistrat.
ONOR. GLENN BEDINGFIELD:  Jiġi rreġistrat bħalma tiġi rreġistrata t-talba li se jagħmel l-Onor. kollega Alex Muscat għax hawnhekk inti m’għandek xejn iktar mill-Onor. Muscat.

ONOR. ROBERT CUTAJAR:  Imma ssir wara.  L-ewwel irid jiġi rrispettat il-vot u jiġi minuted.
 
IĊ-CHAIRPERSON: Ħalli nimxu bil-proċedura ħalli mmexxu.  Meta jien staqsejt min hu favur, kien hawn tlieta li qalu li huma favur, u meta staqsejt min kien kontra, kien hawn l-Onor. Bedingfield li qal “no”.  U allura t-tlieta l-oħra qed jittieħdu bħala li astjenew.

ONOR. ALEX MUSCAT:  Jien waqqaft il-vot.

IĊ-CHAIRPERSON:  Kif twaqqaf il-vot?  

ONOR. ROBERT CUTAJAR:  Minn fejn toħroġ din li tista’ twaqqaf il-vot?

ONOR. ANDY ELLUL:  Ara min qiegħed jarakom...  Ara kif tridu tirbħu l-voti!

ONOR.  ROBERT CUTAJAR:   Onorevoli,  qed tinsulentaw l-intelliġenza tan-nies.

ONOR. ANDY ELLUL:  Ara fuq liema livell tat-tfal u partiġġjanesk waqajtu.  Lanqas tistħu mit-telespettaturi li qed jarawkom.  Ara kif tridu tirbħuhom il-voti.   Qegħdin erba’ Membri...

ONOR. GRAHAM BENCINI:  Araw min qiegħed jgħajjat.  Inti biss qiegħed tgħajjat.  Kompli, kompli.

IĊ-CHAIRPERSON:  Bit-telespettaturi!  Nilagħbu...

ONOR. ANDY ELLUL:  Ara naqra f’liema livell waqajna.   (Interruzzjonijiet) Mela x’qed tagħmel?

ONOR. ANDY ELLUL:  Hekk tridu tirbħuhom il-voti? Bħat-tfal. Misskom tistħu!

ONOR. ROBERT CUTAJAR:  Nerġa’ ntenni biss li aħna qegħdin korretti mal-iStanding Orders, jiġifieri mal-liġijiet ta’ din il-kamra.

ONOR. ALEX MUSCAT:  Kollega, jien nassigurak li jien qiegħed korrett ukoll meta qed ngħid li jien waqqaft il-vot u ntervjenejt... 

ONOR. ROBERT CUTAJAR:  Ma tistax twaqqaf il-vot.

ONOR. ALEX MUSCAT: ...u għamilt it-talba biex nirregolaw ruħna skont dak li se jgħidilna l-iSpeaker...

IĊ-CHAIRPERSON:  Imma dak għamiltu wara l-vot.

ONOR. ALEX MUSCAT:   Qed nerġa’ nippreċiża anke sabiex is-Segretarja tal-Kumitat tkun tista’ tinforma lill-iSpeaker – għandkom dritt taqblu jew ma taqblux miegħi – li qegħdin nitolbu direzzjoni mingħandu dwar jekk dan ir-rapport, li huwa marbut mal-ambjent u ma jikkonċernax nefqa pubblika, għandux jitpoġġa għad-diskussjoni f’dan il-Kumitat.   

IĊ-CHAIRPERSON:  Jikkonċerna nefqa pubblika, mhux ma jikkonċernax.  F’ġieħ kemm hemm!

ONOR. GLENN BEDINGFIELD:  Dik hija opinjoni tiegħek.

IĊ-CHAIRPERSON:  Misskom qrajtuh.  Ilu minn Lulju quddiem dan il-Kumitat.

ONOR. ALEX MUSCAT:  Aħna qed nitolbu lill-iSpeaker jagħtina direzzjoni dwar jekk dan ir-rapport għandux jitpoġġa għad-diskussjoni f’dan il-Kumitat.

ONOR. ROBERT CUTAJAR:  Mr Chairman, l-Onor. Muscat qiegħed out of order, fis-sens li ma jistax iwaqqaf votazzjoni.  Ittieħed il-vot, għajjatna division, trid tittieħed id-division, imbagħad... (Interruzzjonijiet) Ingħajtet, qiegħda rreġistrata.

ONOR. ANDY ELLUL:  X’qiegħda rreġistrata?  Għadek qed tgħid... Lanqas taf x’int tgħid!

ONOR. ROBERT CUTAJAR:  Nassigurak li naf x’qed ngħid.  Tant naf x’qed ngħid...

ONOR. ANDY ELLUL: Issa erġa’ isma r-recording ta’ x’għadek kemm għedt issa. Ingħajtet division, imbagħad x’ġara?

ONOR. ROBERT CUTAJAR:  Le, ma tistax twaqqaf vot.  Il-vot ittieħed.

ONOR. ANDY ELLUL:   Għajjatt division inti.

ONOR. ROBERT CUTAJAR:  Inti taf li l-vot jittieħed imbagħad ikun hemm id-division wara.   

ONOR. ANDY ELLUL:  Imbagħad wara d-division x’jiġri?

ONOR. ROBERT CUTAJAR: Jingħad xi jkun ir-riżultat.  Imma ma jistax iwaqqaf il-vot.  Onor. Ellul, inti l-Whip tal-Gvern, u qed nitolbok tgħidli minn fejn toħroġ li tista’ twaqqaf votazzjoni.  Nitolbok sabiex, jekk jogħġbok – ma jimpurtax min qiegħed isegwina,  isegwina għal ftit tal-ħin ieħor – taqbad il-ktieb tal-iStanding Orders u tgħidli fejn...

ONOR. ANDY ELLUL:  Missejtu l-qiegħ tad-demokrazija Parlamentari.

ONOR. ROBERT CUTAJAR:  Onor. Ellul, għidli minn fejn joħroġ...

ONOR. ANDY ELLUL:  Chairman, ara kif se tiġbor ġieħek ma’ min qiegħed jismagħna.

IĊ-CHAIRPERSON:  Tistgħu tifhmu... 

ONOR. ANDY ELLUL:  Ara kif se tiġbor ġieħek ma’ min qiegħed jismagħna.

IĊ-CHAIRPERSON:  Ħa nitkellem jien issa.  Taf kemm ili kwiet, imma issa se nitkellem jien.  Tistgħu tifhmu kemm aħna redikoli li għamilna nofs siegħa sempliċement biex naraw jekk għandux jitla’ jixhed xhud?  Kieku allokajna din in-nofs siegħa lil dak ix-xhud, diġà ħlisniha.  Kieku tela’ dak ix-xhud...

ONOR. ANDY ELLUL:  Staqsiha lilek innifsek dik!

IĊ-CHAIRPERSON:  Jien qed ngħid:  ejja ħa jitla’ jixhed.  Intom trid twaqqfu milli jitla’ jixhed... (Interruzzjonijiet)

ONOR. ANDY ELLUL:  Staqsiha lilek innifsek!  Għed: jien inħobb nilgħab il-parti politika, u tellajt xhud... (Interruzzjonijiet)

ONOR. ALEX MUSCAT:  Ir-redikolaġni hija li ma nimxux mar-regoli ta’ din il-kamra. Ir-regoli ta’ din il-kamra ma nivvintawhomx aħna, u jekk hemm regoli ċari min jien jien biex niksirhom? Nieħdu l-irwol tal-Plenarja jew ta’ kumitat ieħor għax iċ-Chairman sempliċement deherlu hekk? Jew għax il-Membri tal-Oppożizzjoni dehrilhom hekk?

ONOR. ROBERT CUTAJAR: Meta int waqqaft vot hekk għamilt.

ONOR. ALEX MUSCAT:   Itolbu ruling fuqha dik ukoll. Itolbu ruling fuqha.

ONOR. ROBERT CUTAJAR:  Għidli minn fejn joħroġ dan mill-iStanding Orders. 

ONOR. ALEX MUSCAT:  Ma ttieħed l-ebda vot, għax jien lanqas biss ingħatajt iċ-ċans...

ONOR. GRAHAM BENCINI:  Il-kollega tiegħek ivvota, u inti għedt li hu biss ivvota.

IĊ-CHAIRPERSON:  Taf li inti stess għedt li vvota?

ONOR. GLENN BEDINGFIELD:  Għax lanqas tajtuh iċ-ċans.

ONOR. ALEX MUSCAT:  Lanqas tajtuni ċans!

ONOR. GRAHAM BENCINI:  Din żlaqtu fiha u qed tippruvaw tirkuprawha.

ONOR. ROBERT CUTAJAR:  Żlaqtu fuqha, u aċċettaw li żlaqtu.

ONOR. ALEX MUSCAT:   Le, ma żlaqna xejn.  Aħna tlabna għal ruling mingħand l-iSpeaker.  Ma żlaqna xejn.

ONOR. ANDY ELLUL:  Ara kif se tiġbor ġieħek, Chairman, fuqha din għax vera missejt il-qiegħ.

ONOR. GRAHAM BENCINI:  Ma niġbru ġieħna xejn; intom qed tgħajtu.

ONOR. ANDY ELLUL:  Ara kif tridu tirbħu l-voti, ta!  Bir-rispett kollu.  Jitlob division il-Whip, jipprova jintervjeni l-Onor. Muscat u intom qed tippruvaw tinterpretawha li b’xi mod ittieħed vot u rbaħtuh.  Bir-rispett kollu, qed taġixxu agħar minn tfal żgħar.

Sinjura Segretarja irreġistrajtu dak li qal l-Onor. Muscat, jekk jogħġbok?  

L-ISKRIVANA TAL-KUMITAT:  Iva.

ONOR. ANDY ELLUL:  Tajjeb.  

IĊ-CHAIRPERSON:  Biex jitla’ għar-Ruling irid jaqbel il-Kumitat.

ONOR. ANDY ELLUL:  Fil-kas inpoġġuha għall-vot.   (Interruzzjonijiet)   Le, ma ġiex komplut dak il-vot.  Inti kont pront għajjatt “division”.  Ma tajtniex ċans...

IĊ-CHAIRPERSON:  Se nippruvaw insolvuha.  Lanqas nista’ nemmen fuqxiex qed neħlu.  

ONOR. ANDY ELLUL:   Staqsiha lilek innifsek dik!  

IĊ-CHAIRPERSON: Lanqas nista’ nemmen fuqxiex qed neħlu.

ONOR. ANDY ELLUL: U ara kif se tiġbor ġieħek ma min qed jismagħna. 

IĊ-CHAIRPERSON: Jekk tagħtini ċans nipprova mmexxi.

ONOR. ANDY ELLUL: Missejt il-qiegħ tad-demokrazija parlamentari.

IĊ-CHAIRPERSON: U int kont hemm hemm qabli!

ONOR. ANDY ELLUL: Din se tibqa’ tiġri warajk. Ara kif trid tirbaħ vot! Għajjat division il-Whip tiegħek...

IĊ-CHAIRPERSON: Tajjeb. Oqgħod tkellem għall-camera!

ONOR. ANDY ELLUL: Għajjat division il-Whip tiegħek, lanqas ta ċans lill-Onor. Muscat jispjega ruħu, u qed tgħidu li rbaħtu l-vot!  Tal-mistħija, bir-rispett kollu.

IĊ-CHAIRPERSON: Ħa nippruvaw nimxu ’l quddiem u ma neħlux f’dawn il-kwestjonijiet kollha. Meta ttieħed il-vot, il-vot għadda bi tliet voti favur, in-‘no’ tal-Onor. Bedingfield, u jidher li kien hawn tliet Membri li ma vvutawx. Dawk jiġu rreġistrati bħala astensjonijiet, u allura l-vot għadda. 
ONOR. ANDY ELLUL: Għandek żball.

IĊ-CHAIRPERSON: Iva, għandek erbgħa minn sebgħa li vvutaw u tlieta minnhom kienu favur. Wara, jekk tridu li tiġi vverbalizzata t-talba għal ruling, tiġi vverbalizzata...  Qed nifhem li ġiet irreġistrata issa t-talba? 

ONOR. ANDY ELLUL: Taf li l-Whip tiegħek għajjat il-kelma ‘division’?

IĊ-CHAIRPERSON: Agħtini ċans. Qed nipprova nara kif se nimxu ‘l quddiem!

ONOR. ANDY ELLUL: Taf li l-Whip tiegħek għajjat il-kelma ‘division’? Taf xi tfisser?

ONOR. ROBERT CUTAJAR: Taf li warajja l-Onor. Bedingfield stess qal li wieħed biss ivvota? U taf li l-Onor. Muscat qal li hu ma vvutax?

ONOR. ANDY ELLUL: Wara li inti għajjatt division, kien hawn xi vot? Ittieħed xi vot?

ONOR. ROBERT CUTAJAR: Tkellimtu intom.

ONOR. ANDY ELLUL: Ittieħed xi vot?

ONOR. ROBERT CUTAJAR: Waqqaftuh intom il-proċess.

ONOR. ANDY ELLUL: Mela kif qed tgħid li l-vot ittieħed?

ONOR. ROBERT CUTAJAR: Le, il-vot ittieħed.

ONOR. ANDY ELLUL: Kif qed tgħid li l-vot ittieħed jekk inti għajjatt division? Lanqas tajtna ċans.

ONOR. ROBERT CUTAJAR: Il-vot ittieħed.

ONOR. ANDY ELLUL: Hekk tridu tirbħuhom il-voti? Din se tibqa’ tiġri warajkom.

ONOR. ROBERT CUTAJAR: Ma kellniex għalfejn nidħlu f’dan kollu.

IĊ-CHAIRPERSON: Lanqas nista’ nemmen fuqiex weħilna.

ONOR. ANDY ELLUL: Staqsiha lilek innifsek dik, mela lilna! Bħall-vavi qed tagħmel, bir-rispett kollu.

IĊ-CHAIRPERSON: Kif tlesti nkompli. Lest? Tajjeb. Mela issa l-Onor. Muscat qed jivverbalizza t-talba għal ruling.

ONOR. ALEX MUSCAT: Naħseb li ma ftehemniex. Il-vot ma tteħidx u erba’ Membri ta’ dan il-Kumitat qed naqblu u qed ngħidu li l-vot ma tteħidx. Jien għamilt it-talba biex inkunu ddirezzjonati mill-Ispeaker fuq jekk, in the very first place, nistgħux nagħmluha din, għax jien naħseb li se nkunu out of order jekk il-Kumitat jibgħat għall-FoE biex niddiskutu rapport li ma jidħolx fuq nefqa pubblika. U t-talba tiegħi kienet qabel il-vot.

IĊ-CHAIRPERSON: Se nissospendi l-Kumitat għal ħames minuti ħalli nipprova nara kif se nsibu triq ’il quddiem. Ħames minuti oħra terġa’ titkompla l-laqgħa. Se nisspospendi l-laqgħa biex nagħżlu xhud!

ONOR. ANDY ELLUL: Għedha lilek innifsek dik!

ONOR. GLENN BEDINGFIELD: Fuq rapport mhux xhud.

Fl-4.20 p.m. il-laqgħa ġiet sospiża u rriżumiet fl-4.37 p.m.

IĊ-CHAIRPERSON: Ħa mmorru lura għal qabel ma ssospendejna. Irrid ngħid li waqt li l-Kumitat kien sospiż, saret diskussjoni mal-Uffiċċju tal-Iskrivan.  Biex anke  nispjega x’ġara, jien sejjaħt vot dwar jekk l-NGO FoE għandhiex tissejjaħ bħala xhud fir-rigward tal-investigazzjoni dwar l-awarding tal-kuntratt tal-power station. Kien hemm Membri li qalu ‘Aye’ u kien hemm min qal ‘No’, u wara ssejħet id-division. F’dan il-każ il-vot m’għaddiex għax tiġi assunta s-saħħa numerika, biex nuża l-istess kliem tal-parir li ngħatajna. La  ntalbet id-division, nitlob lill-Iskrivana ssejjaħ l-ismijiet.

L-ISKRIVANA TAL-KUMITAT: L-Onor. Robert Cutajar.

ONOR. ROBERT CUTAJAR: Aye.

L-ISKRIVANA TAL-KUMITAT: L-Onor. Graham Bencini.
ONOR. GRAHAM BENCINI: Aye.

L-ISKRIVANA TAL-KUMITAT: L-Onor. Darren Carabott.

IĊ-CHAIRPERSON: Aye.

L-ISKRIVANA TAL-KUMITAT: L-Onor. Andy Ellul.

ONOR. ANDY ELLUL: No.

L-ISKRIVANA TAL-KUMITAT: L-Onor. Glenn Bedingfield.

ONOR. GLENN BEDINGFIELD: No.

L-ISKRIVANA TAL-KUMITAT: L-Onor. Alex Muscat.

ONOR. ALEX MUSCAT: No.

L-ISKRIVANA TAL-KUMITAT: L-Onor. Omar Farrugia.

ONOR. OMAR FARRUGIA: No.

IĊ-CHAIRPERSON: Il-vot m’għaddiex. L-Onor. Alex Muscat.

ONOR. ALEX MUSCAT: Ħa niġu għal fejn ħallejna. Aħna m’għandna l-ebda problema li FoE jiġu fil-Parlament Malti, fil-forum addattat, jitkellmu fuq rapporti ambjentali. Aħna fhimna li t-talba hija fuq rapport ambjentali li sar marbut mal-power station li taħdem bil-gass naturali u ma tikkonċernax nefqa pubblika. Allura f’dan is-sens qed nitolbu ruling tal-Ispeaker – biex inkunu nistgħu nimxu miegħu – dwar jekk rapport ambjentali għandux jiġi diskuss f’dan il-Kumitat minkejja li ma jitkellimx fuq nefqa pubblika. 

IĊ-CHAIRPERSON: Se nagħmel riferenza għall-ittra li rċevejna, bħala Kumitat, datata 5 ta’ Lulju 2023, bit-titlu “Cover letter towards a fossil free Malta report”, mibgħuta minn FoE (Malta), fejn jgħidu li they recently published a report on Malta’s energy system, u jkomplu jgħidu hekk:

“Hereby, we would like to present this report for consideration in the documentation used by the Public Accounts Committee for their investigation of the ElectroGas contract. In particular, we want to highlight the following points ...”, 

u jkomplu b’lista ta’ punti, bl-ewwel waħda tkun:

“In 2013, Enemalta awarded a contract for the operation of an LNG facility and power plant to the ElectroGas Malta consortium. The agreement contains an early termination option for Enemalta, the “GSA Exit” clause designed to enable the transition to gas supply from the proposed Melita gas pipeline between Sicily and Malta.”

U hemm numru ta’ punti oħrajn. Issa jekk dan mhux rilevanti, allura ma nafx x’inhu rilevanti. Qrajt din it-talba biex fir-ruling tittieħed in konsiderazzjoni.

ONOR. ALEX MUSCAT: Li qed tgħid din in-naħa tal-Kamra – u nerġa’ nispeċifika li jien kont Chairman tal-kumitat ambjentali – huwa li ma nħossux li rapport ambjentali, li mhux qed jitkellem fuq nefqa pubblika...

IĊ-CHAIRPERSON: Imma dak inti qed tgħidu.  Mhuwiex limitat għal wieħed ambjentali.

ONOR. ALEX MUSCAT: ...m’għandux jiġi diskuss fil-Public Accounts Committee.

IĊ-CHAIRPERSON: Mhuwiex limitat għal wieħed ambjentali. Dan ir-rapport ilu għandna minn Lulju. Il-vot ittieħed, saret talba għal ruling...  Issa nhar it-Tnejn trid tagħmel it-talba. 

L-Onor. Ellul.

ONOR. ANDY ELLUL: Għall-fini ta’ record irrid ngħid li minkejja li  l-vot m’għaddiex, aħna xorta qed nitolbu...

ONOR. ALEX MUSCAT: It-talba trid issir bħala Kumitat.

ONOR. ANDY ELLUL: Daqshekk hu.

ONOR. ALEX MUSCAT: Jien qed nipproponi li din it-talba ssir bħala Kumitat. Jiġifieri se nieħdu vot fuqha din.

IĊ-CHAIRPERSON: Nieħdu vot fuqha, però biex nispjegaw ruħna, min-naħa tagħna, jekk tridu... Jien qed nipproponi li jekk tridu taqblu biex jiġu, jiġu. Jekk tridu issa tikkoreġu l-iżball li għamiltu biex jiġu...

ONOR. ALEX MUSCAT: Le, le!

ONOR. ANDY ELLUL: Żball għamiltu inti!

IĊ-CHAIRPERSON: Għax qed tippruvaw...

ONOR. ANDY ELLUL: Żball għamiltu inti, għax kellna raġun! Ikkommunikajtu mal-Uffiċċju tal-Ispeaker, u tana raġun.

IĊ-CHAIRPERSON: Ma triduhomx jiġu. 

ONOR. ANDY ELLUL: Le, le. (Interruzzjonijiet) Għall-fini ta’ records tajjeb ngħidu li n-naħa tal-Gvern tant hija demokratika, li minkejja li l-vot m’għaddiex, xorta qed nitolbu direzzjoni mill-Uffiċċju tal-Ispeaker.

IĊ-CHAIRPERSON: Sekonda.

ONOR. ANDY ELLUL: X’sekonda!? Ħadt żball u ammettih. X’sekonda!

IĊ-CHAIRPERSON: Le, kif għedtlek – u issa se ngħidhielek quddiem Malta kollha, jekk qed isegwu – jien ippruvajt nimxi ta’ raġel, però jekk ma wasalniex, issa jkolli ninterpreta l-Istanding Orders to the dot. U dan ifisser li sar il-vot u m’għaddiex. Daqshekk. Ma nistgħux niddiskutu... (Interruzzjonijiet)

ONOR. ANDY ELLUL: Se terġa’ tbiddel... 

ONOR. ALEX MUSCAT: U ntalab ruling. 

IĊ-CHAIRPERSON: Qed nifhem li hawn it-talba għal ruling u aħna żidna wkoll magħha. Aħna m’għandniex problema li mmorru għand l-Ispeaker, imma jrid jiġi mitlub fil-Plenarja nhar it-Tnejn. 

ONOR. ALEX MUSCAT: Le, jekk qed jintalab mill-Kumitat, m’hemmx għalfejn.

IĊ-CHAIRPERSON: Jiġifieri inti qed titlob lill-Kumitat...

ONOR. ALEX MUSCAT: Din hija talba tal-Kumitat u se nispjega għaliex. Għax il-preċedent... 

IĊ-CHAIRPERSON:  Onor. Muscat, sekonda ħalli nispjega ruħi.

ONOR. ALEX MUSCAT: Ippermettili. Ħa ngħidlek għalxiex nixtieq li jkun il-Kumitat...

IĊ-CHAIRPERSON: Agħtini ċans nispjega. Qed nagħmel dan il-punt biex nagħmel distinzjoni, għax kemm-il darba kien hawn istanzi fejn Membru tal-Kumitat imur fil-Plenarja jiltob ruling hu nnifsu.

ONOR. ALEX MUSCAT: Qed nitfehmu, però jien inħoss li din għandha tkun it-talba tal-Kumitat għax dan huwa preċedent importanti ħafna. Jekk dan il-Kumitat se jibda jiddiskuti rapporti ambjentali, dak mhux se jinfluwenza lil Alex Muscat...

IĊ-CHAIRPERSON: Imma dik hija opinjoni tiegħek li huwa ambjentali.

ONOR. GLENN BEDINGFIELD: Rapport li mhuwiex fil-mansjoni tal-Kumitat. 

ONOR. ALEX MUSCAT: ...imma se joħloq preċedent għall-Public Accounts Committee għal din il-leġiżlatura kollha. U għalhekk it-talba għar-ruling trid tiġi mill-Kumitat kollu. Jiġifieri jien qed nitlob li din it-talba tkun tal-Kumitat. 

IĊ-CHAIRPERSON: Mela se nressaq it-talba għall-vot. Il-mistoqsija hi li t-talba għar-ruling li talab l-Onor. Muscat isir għan-nom tal-Kumitat. Dawk favur? (Onor. Membri: Aye) Dawk kontra? (Onor. Membri: No) Carried. 

It-talba għaddiet. 

IĊ-CHAIRPERSON: It-talba għaddiet, però kif għedt fil-bidu, u nerġa’ ngħidha issa, kellkom minn Lulju sal-lum jekk ridtu taraw ir-rapport u taraw jekk hux rilevanti jew le.

ONOR. ANDY ELLUL: Ħa jiddeċiedi l-Ispeaker issa. Billi qed tgħid x’taħseb inti!? Mela inti omnipotenti!? Se toqgħod terġa’ tagħmel eloġju...

IĊ-CHAIRPERSON: Għamilna siegħa fuq isem ta’ xhud! 

ONOR. ROBERT CUTAJAR: Mr Chairman, tajjeb li jiġi rreġistrat li aħna m’aħniex qed naqblu li l-Kumitat għandu jitlob ruling, imma l-vot għadda ovvjament għax il-Gvern...

ONOR. ANDY ELLUL: Aħna stajna waqafna hemm għax il-vot irbaħnih. Stajna waqafna hemm u ma jiġux jixhdu, imma biex nuruk kemm aħna demokratiċi morna oltre minn hekk.

ONOR. ROBERT CUTAJAR: Go and tell it to the marines!

ONOR. ANDY ELLUL: Tlabna direzzjoni mill-Ispeaker.

IĊ-CHAIRPERSON: Missek ħallejthom jiġu jixhdu mhux ħlejt siegħa tiġġieled biex ma jiġux! 

ONOR. ROBERT CUTAJAR: Dan l-aħħar sirtu tibżgħu mill-għaqdiet ambjentali! Ovvjament għandkom għalfejn tibżgħu.

ONOR. GLENN BEDINGFIELD: Lanqas xejn!

IĊ-CHAIRPERSON: Il-Kumitat huwa aġġornat sine die sakemm jingħata r-ruling.

Fil-4.45 p.m. il-Kumitat aġġorna.
